CONGREGATIO GENERALIS XXXIII
4 decembris 1962

Exc.mus P, D. PericLes Frrici, Concilii secrefarius generalis:
Exeant omnes!

[ Intervallum ].

Hodiernae congregationi generali praesidet em.mus ac rev.mus D.
card. Antonius Caggiano, arch. Bonaé€rensis.

Ante prosecutionem disceptationis, exc.mus D. Franciscus Seper,
arch. Zagrabiensis in Iugoslavia, postulavit verba aliqua facere ominan-
tia erga Summum Pontificem. Potest igitur accedere ad microphonium
exc.mus Seper.

In disceptatione autem loqui postulaverunt: em.mi ac rev.mi DD.
cardd. Toseph Frings, arch. Coloniensis in Germania; Guillelmus God-
frey, arch. Vestmonasteriensis in Anglia; Leo I. Suenens, arch. Mechli-
niensis-Bruxellensis in Belgio; Augustinus Bea; Antonius Bacci; Michaél
Browne; exc.mi DD. Aemilius Blanchet, arch. tit. Philippopolitanus in
Thracia, rector Instituti Catholici Parisiensis in Gallia; Raphaél Rab-
ban, arch. Cherchensis Chaldacorum in Iraq; Raphaél G. Moralejo,
aux. Valentinus in Hispania; Aemilius Guerry, arch. Cameracensis in
Gallia; Carolus Maccari, ep. tit. Emmausensis in Italia; Thomas Hol-
land, coad. Portus Magni in Anglia; Albertus Devoto, ep. Goyanen-
sis in Argentina; Ioseph Vairo, ep. Gravinensis in Italia; Franciscus
Hengsbach, ep. Essendiensis in Germania; Michagél Doumith, ep. Sar-
bensis Maronitarum in Libano; Ioseph Descuffi, arch. Smyrnensis in
Turchia; Antonius Plaza, arch. Platensis in Argentina; Guillelmus Pluta,
ep. tit. Leptismagnae in Polonia; Petrus Fiordelli, ep. Pratensis in Ita-
lia; Bernardus Mels, arch. Luluaburgensis in Congo; Henricus Compa-
gnone, ep. Anagninus in Italia; loannes Hervas, prael. Cluniensis in Hi-
spania.

Durante hac congregatione generali distribuentur aliae emendationes
circa schema de sacra Liturgia et speramus fore ultimas circa cap. I, ita
ut incipiatur suffragatio circa singulas reliquas emendationes crastina:
et prosequetur certe feria V.

Exc.mus P. D. FRANCISCUS SEPER
Archiepiscopus Zagrabiensis

Venerabiles Patres Conciliares,

Meus, brevissimus quidem, intetventus nullam directam relationem
habet cum schemate de quo nunc discussio est in cursu, sed ex amore
procedit quem omnes nos erga Caput Supremum Ecclesiae fovemus. Est
potius quaedam practica applicatio eorum, quae heri ab ultimo oratore
exc.mo Kozlowiecki audivimus, scilicet de caritate, quae omnia in Ec-
clesia pervadere ac permeare debet.

Nos, Patres conciliares, bene perspectum habemus quantam conso-
lationem attulerint et Beatissimo Patri et Patribus conciliaribus illa in-
tima et familiaria colloquia, quae Summus Pontifex ultimis hebdomadis
cum cardinalibus et episcopis ex omnibus mundi plagis habere dignatus
est. Scimus quoque Beatissimum Patrem, cui figura Boni Pastoris conti-
nuo ante oculos versatur, etiam adversa valetudine paratum esse exci-
pere conservos et confratres suos in episcopatu, uti heri vespere etiam
in transmissione televisiva audivimus. '

Puto tamen me loqui ex corde omnium Patrum hic praesentium, si
dicam nos non tantum preces fundere, sed et animo volenti offerre sacri-
ficium nostrae consolationis ea quidem intentione ut valetudo aman-
tissimi Patris quantocius et integre restituatur. .

Rogo itaque em.mum praesidium ut Beatissimo Patri significationem
nostri affectus, nostri amoris, nostri spiritus sacrificii nostrarumque pre-
cum deferre velit.

[ Plausus Patrum ].

1
Em.mus P. D. IOSEPH carp. FRINGS

Archiepiscopus Coloniensis

Venerabiles Patres,

Iis, quae ab exc.mo et rev.mo D. Seper dicta sunt, ex toto corde
accedo, etiam nomine omnium episcoporum linguae germanicae,

Iis, quae dicta sunt ad schema a Patribus, unum tantum addere vel-
lem, scilicet in efformanda doctrina de Ecclesia non totam traditionem

catholicam esse respectam, sed tantum parvam partem, scilicet traditio-
nem ultimorum centum annorum.

De traditione graeca fere nihil dictum est, et de antiquiore traditione
latina pauca, quamvis hae traditiones graeca et latina uberrimae sint.

Hoc elucet ex adnotationibus eorumque fontibus, ex. gr. ad cap. IV,
sex paginae inveniuntur cum adnotationibus. In his sex paginis bis
tantum Pater graecus allegatur cum parva citatione. Et allegationes de
Patribus latinis et ¢ Medio Aevo non multo plus extenduntur, ita ut fere
integrae hae sex paginae implentur citationibus ex ultimis centum annis.

Idem videndum est in adnotationibus ad capp. VI-VIII. Omnes alle-
gationes sumptae sunt de hoc saeculo, exceptis una citatione de Papa
Innocentio III, una de S. Thoma, una de Tridentino Concilio. Et simi-
liter in adnotationibus ad omnia capita huius constitutionis.

Quaero: an talis modus procedendi sit rectus, sit universalis, sit
scientificus, sit oecumenicus et sit catholicus, graece: « Katholon », id
est quod complectitur totum et respicit ad totum. Hoc sensu quaeri
potest an talis modus procedendi sit vere catholicus.

Hic defectus non tantum exteriora attingit, sed etiam ipsam doctri-
nam, quae coarctatur; ex. gr. in cap. 1, de natura Ecclesiae militantis,
recte allegatur verbum S. Pauli: «unus panis, unum corpus sumus »;
sed explicatio huius loci Sacrae Scripturae magis est furidica et sociolo-
gica quam theologica. Fere vix vestigium invenitur de ecclesiologia
graeca eucharistica, quae Patribus graecis tam cara fuit, et fratribus
nostris otientalibus adhuc hodie valde cara est. Nam Graeci vident in
sacra Eucharistia, quam dedit nobis Dominus Iesus Christus, et in inter-
communione Ecclesiarum inter se et cum Summo Pontifice primum et
fortissimum vinculum pacis et unitatis.

Quaeri potest cur caput de magisterio ecclesiastico plane seiunctum
sit a capitulo de episcopis. Nam qui sunt in Ecclesia doctores et magi-
stri? Nonne episcopi a Spiritu Sancto positi, cum Summo Pontifice uniti,
et ipse Summus Pontifex? Nihil etiam, fere nihil, invenitur in hoc capite
de verbo Dei quod cum sacramentis duas columnas facit, quae portant
totum aedificium Ecclesiae.

Ultimum exemplum praebet caput de necessitate Ecclesiae praedi-
candi Evangelium omnibus gentibus. Nihil hic invenitur de missione
Filii Dei ad homines, exeuntis a Patre, quae per Ecclesiam eiusque
praedicationem continuatur. Sed longe lateque loquitur schema de iure
Ecclesiae praedicandi omnibus gentibus, quod ius omnibus fidelibus luce
clarius est, sed infidelibus, post hanc declarationem, nihilo acceptabi-
lius erit.

Ut taceam de aliis. ex dictis mihi apparere videtur hoc schema egere

ea amplitudine, profunditate, universalitate et, in hoc sensu, catholici-
tate, quam de constitutione Concilii Oecumenici recte et iure merito
quaeri debet. Quare censeo in spatio inter primam et secundam sessio-
nem hoc schema penitus emendandum, recognoscendum et profundius
reddendum esse. Dixi.

Textus scripto traditus:

{is, quae a patribus de hoc schemate iam dicta sunt, unum tantum adiungere
vellem, sc. in efformanda doctrina de Ecclesia parvam tantum partem traditionis
catholicae respectam esse, fere nihil nempe de traditione patrum graecorum et pau-
cissimum traditionis latinae antiquioris, quamvis hae traditiones sint uberrimae.
Quod elucet ex adnotationibus eorumque fontibus,

In cap. IV e. g. « De episcopis tesidentialibus » in adnotationibus, guae é pa-
ginas implent, bis tantum pater graecus allegatur cum parva citatione. Allegatio
patrum latinorum et theologorum medii aevi non multo plus extenditur, ita ut
fere 6 paginae adnotationum ex traditione ultimorum centum annorum desumptae
sint.

Idem videndum est in adnotationibus ad capp. VI-VIII, quae agunt « De lai-
cis », « De Ecclesiae magisterio », « De auctoritate et oboedientia in Ecclesia », In
omnibus his adnotationibus fere unice loci ex ultimis centum annis allegati sunt,
exceptis una citatione Papae Innocentii III, una de S. Thoma et una ex Concilio
Tridentino. Similiter in omnibus aliis capitibus res se habet.

Quaero, an hic modus procedendi sit rectus, universalis, oecumenicus et, si
catholicum, graece: kath hélon, vult dicere id, quod totum respicit et amplectitur,
an talis modus procedendi sit in hoc sensu vere catholicus.

Qui defectus non tantum exteriora attingit sed etiam doctrinam ipsam; e, g.
quod doctrinam de corpare Christi mystico attinet, recte quidem adducitur illud
S. Pauli « unus panis unum corpus sumus multi », sed explicatio huius loci S. Scrip-
turae magis juridica et sociologica quam theologica esse videtur. Nullum fere vesti-
gium ecclesiologiae sic dictae eucharisticae invenitur, quae patribus graecis et
fratribus nostris orientalibus tam cara est, nam primum ligamen inter ecclesias agno-
scunt intercommunionem eucharisticam ecclesiarum inter se et cum Romano Pon-
tifice.

Praeterea quaerendum est, cur caput « de Ecclesiae magisterio » plane seiunc-
tum sit a capite de episcopis. Nam qui sunt doctores in Ecclesia, nisi episcopi a
Spiritu Sancto positi cum Romano Pontifice uniti et ipse Romanus Pontifex? In-
super hoc caput fere nihil dicit de verbo Dei, quod cum sacramentis duas facit co-
lumnas, quae Ecclesiae aedificium portant,

Tertium exemplum cap. X « de necessitate Ecclesiae annuntiandi Evangelium
omnibus gentibus et ubique terrarum » praebet. Paulum de rationibus internis mis-
sionis Ecclesiae dicitur, in qua missio Filii Dei ad homines a Patre exiens conti-
nuatur, sed longe lateque de iure Ecclesiae tractatur, quoed ius fidelibus luce
clarfus est, infidelibus autem etiam post hanc declarationem acceptabilius non fiet.

Ex his dictis apparebit, schema in multis partibus egere illa amplitudine,
profunditate et vera catholicitate in sensu supradicto sumpta, quae a constitutione
conciliari iure merito exigitur, Quapropter schema penitus emendandum, recogno-
scendum, profundius reddendum videtur.

2

Em.mus P, D. VILLELMUS carp. GODFREY
Archiepiscopus Vestmonasteriensis

Em.mi, exc.mi, venerabiles Patres Concilii,

Liceat aliquas animadversiones facere de hoc schemate. Generatim
schema placet, Defectus, si sint, iam sunt indicati: non est, igitur, cur
repetam, ne tempus teram.

Examinando schema ut viderem quid utile, meo humili iudicio, pos-
sim dicere, elegi materiam de Oecumenismo, quia quaestio est magni
momenti.

Ecce aliqua notanda. Situatio apud nos est adeo complicata ut vix
possibile sit intelligere quid, in nostra natione, christiani credant. Verbi
gratia, olim generatim intelligebatur quod terminus « Ecclesia catho-
lica » significabat Eeclesiam catholicam ut nos intelligimus, id est Eec-
clesia ante reformationem, Ecclesia antigua.' Nunc autem alia, nempe
Ecclesia statalis, sibi vindicat illum titulum. Uti ego scio a iuventute
mea, res mutatur. Immo, apud aliquos nos iam sumus « Romani » (sine
addito) et alii sunt veri catholici, catholici simpliciter vel Anglo-catho-
lici. Ttaque nihil mirum si illi, qui ad oras nostras perveniunt, perplexi
manent.

Hoc ergo dico, et ex imo corde dico, omnino imprudens esset, si
quisque venerit apud nos et post breve tempus ad suos rediens loquatur
vel scribat de situatione in Insula nostra: speciatim si indulgeat « falso
irenismo », uti describitur, credens acatholicos quasi omnes esse nobis
multo in fide vicinos. Est gravis error, qui poterit habere fristes conse-
quentias.”

Non raro dicitur nos Anglos esse nimis frigidos respectu acatholico-
tum et caritate egentes, sine sympathia erga fratres separatos. Ast con-
trarium est. Utique caritas patiens est, benigna est, sed meminisse iuvat
Paulum indicasse alias qualitates caritatis, nempe: « caritas non agit
perperam ». Sumus quidem, et debemus esse, caritate pleni erga fra-
tres nostros...," sumus quidem patientes et sinceri, sed non « agimus
perperam »; id est non volumus res facere quas illi interpretari possent
eo modo ut expectent quod concessiones doctrinales et morales fient in
hoc Concilio.

Id facere non esset caritas; e contrario esset gravis imprudentia, cuius
radix est ignorantia culpabilis vel inculpabilis. Duo itaque vellem dicere:

1. Talis modus agendi est « agere perperam », quia alienus est a
veritate.

2. Et res est seria quia non est adiumentum ad attrahendos fratres
ad fidem catholicam amplectendam, sed potius obstaculum — #nota ver-
bum * — obstaculum.

Omnia in caritate fiant, utique, sed etiam in justitia, prudentia et
super omnia in veritate.

Directe locutus sum...” Melius est clare logui, ne post Conci-
lium terminatum dicatur: « Nos sperabamus aliquid radicaliter in re
doctrinali et morali mutatum fieri, et ecce iam spes suscitata in cordibus
nostris mortua est ». Culusnam esset culpa? Examinemus conscientias
nostras. Caute loquamur, caute agamus, ne ex ignorantia situationum
in aliis nationibus vel ex ertonea intelligentia caritatis fratres separatos
decipiamus et exinde non ad unum ovile eos attrahamus sed, proh dolor!,
avertamus. Caritas sine scientia errat, quia non est vera caritas. Magna
est veritas et praevalebit. Dixi.

In textu scripto tradito: 7 deest. * consequentias funestas. * sepa-

ratos. et repeto. ® sine omni ambiguitate.

3

Em.mus P, D. LEO IOSEPH carp. SUENENS
Archiepiscopus Mechliniensis-Bruxellensis

Venerabiles Fratres,

Antequam finis imponatur huic primae sessioni, Patribus Concilia-
ribus proponere velim ut attente considerent quisnam sit scopus prima-
rius ipsius Concilii.

Ita ut — primo — labores secundae sessionis et sequentium ordinari
possint circa thema quoddam centrale, quod sit revera directivum futu-
rorum illorum laborum.

Ita ut — secundo — actio uniuscuiusque commissionis sit actio
partis in toto, partis ... seu membri, quod conspirat et collaborat ad
perficiendum eundem et communem finem, nunc a nobis definiendum,

Sicut Vaticanum I merito putatur Concilium « de Primatu Summi
Pontificis » — et quidem feliciter —, ita huic Concilio Vaticano II ipse
Vicarius Christi et Ecclesiae visibile caput, fulgens nomen veluti impo-
nere visus est, cum Oecumenicam Synodum, mense antequam ea incipe-
ret, hisce verbis consalutavit: « Ecclesia Christi, lumen gentium ».

Quod autem iam implicite inter nos omnes constat, id clarius atque
evidentius declarandum esset.

Quam ob rem, si hoc thema uti centrale agnoscitur et directivum
progressus laborum nostrorum, oportet ut concordes simus omnes in
elaborando id quod vocari posset « un piano d’insieme », « un plan
d’ensemble », seu ratio ipsius Concilii. Haec ratio ordinandi Concilii
non modo schemata hucusque elaborata non parvipendit, sed e contrario
ex ipsis praecipuam materiam sumit ut ad optatam unitatem redigantur
et plene significantia fiant.

Hanc rationem sic proponere velim: Concilium sit Concilium « de
Ecclesia » et habeat duas partes: de Ecclesia ad intra - de Feclesia ad
extra. Bt explico.

A} De Ecclesia ad intra. In primis a nobis dicendum est quid sit
Ecclesia ipsa, utpote mysterium Christi viventis in suo Corpore Mystico;
quaenam sit revera natura Ecclesiae. Rogamus ergo ab Ecclesia: Quid
dicis de teipsa? Ad quam interrogationem ...* intendit schema nostrum
praesens de quo agam in scriptis.’

Elucidata vero natura Ecclesiae, fiat applicatio istius dicti: « opera-
tio sequitur esse », et exponatur quomodo Ecclesia hodie progredi debeat,
Summorum Pontificum vestigiis insistens, qui viam signaverunt: me-
minerimus tantum S. Pii X, cuius voluntas fuit « instaurare omnia in
Christo », et Pii XII eilusque fulgentis magisterii, quod a Toanne XXI1I
continuatur, et ab ipso definitum est « quasi fons in aperta platea posi-
tus »; ita ut Ecclesia quam fidelis remaneat supremo mandato Domini:
« Euntes ergo docete omnes gentes, baptizantes eos in nomine Patris et
Filii et Spiritus Sancti ».

Sub luce verborum illorum, examini subiciantur ea omnia quae ad
renovationem pastoralem concurrere possunt in mundo hodierno.

Euntes ergo: Ecce, Ecclesia evangelizans, Sermo sit de munere mis-
sionario Ecclesiae sub omnibus suis aspectibus.

Docete eos: Ecce Fcclesia docens. Sermo sit de Ecclesiae munere ca-
techetico sensu lato et secundum varios suos modos.

Baptizantes eos: Ecclesia sanctificans. Sermo sit de munere sacra-
mentali Ecclesiae secundum septem sacramenta,

In nomine Patris...: Ecce Ecclesia orans. Sermonem iam fecimus de
munere liturgico Ecclesiae.

His peractis deveniamus ad Ecclesiam ad extra.

B) De Ecclesia ad extra. Quo sub titulo sermo fiet de Ecclesia in
quantum dialogum instituit cum mundo. Mundus autem exspectat ut
Ecclesia solvat quaestiones maioris momenti, quas ei proponit, et quae
surt:

1. Quaenam ulterius dicendi habeat Ecclesia circa vitam ipsam per-
sonae humanae. Quid, verbi gratia, de inviolabilitate huius vitae, de

eius conscia procreatione, de cius extensione in sic dicta explosione de-
mographica,

2. Quaenam dicendi habeat Ecclesia de iustitia sociali. Moralistae
tot et tanta volumina scripserunt « de sexto », ita ut nihil fere inexplo-
ratum remaneat, sed quasi muti fiunt ubi sermo agitur de munere sociali
proprietatis privatae concrete determinando; immo mirandae illae Lit-
terae Encyclicae sociales in scholis atque in libris de hoc argumento non
ita diffuse — ut oporteret — exponuntur, Et quomodo definiendum est
superfluum illud nostrum quod pauperibus debitum est? Item, quodnam
est officium theoreticum et practicum nationum, quae divitiis gaudent,
erga « tertium mundum » vel erga nationes, quae fame afficiuntur?

3. Quaenam dicendi habeat Ecclesia de ipsa cvangelizatione paupe-
rum et de condicionibus ex parte nostra requisitis ut nostrum testimo-
nium ad eos perveniat, et ab ipsis accipiatur?

4. Quaenam dicendi habeat Ecclesia de pace internationali et de
bello, ita ut doctrina eius lumen fiat in angustiis temporum,

Concilium triplicem prosequitur dialogum:

— Dialogum Ecclesiae cum fidelibus suis.

— Dialogum Oecumenicum Ecclesiae cum fratribus nondum visi-
biliter unitis.

— Dialogum cum mundo hodierno.

Ad res autem sociales quod attinet, optandum sane videtur ut eae
in hoc Concilio magis directe et diffuse tractentur, sicut de rebus oecu-
menicis a proprio secretariatu iam factum est; ac, si opus est, aliquid
simile fiat.

In hac expositione mea programmatis Concilii nihil dixi quod non
explicite vel implicite contineatur in sermone dilectissimi nostri Summi
Pontificis, quem Deus servet incolumem, die 11 septembris. Summus
Pontifex locutus est de Ecclesia ad intra, de Ecclesia ad extra, enume-
rando problemata maiora sub tali titulo tractanda; et ibi omnes nos
exhortatus est ad examen conscientiae nostrae instituendum in Concilio
circa mandatum Domini: « Euntes..., docete..., baptizantes,.. in nomine
Patris et Filii et Spiritus Sancti ».

Per modum conclusionis rogo igitur:

1. Ut programma futurae evolutionis Concilii ab ipso Concilio de-
terminetur sensu iam exposito.

2. Ut sine mora commissiones schemata propria recipiant et revi-
sioni subiiciant in linea praedictae perspectivae, ea tantum retinentes
quae revera sint maioris momenti sub aspectu renovationis pastoralis.

3. Ut votum a Concilio emittatur de opportunitate creandi secre-
tariatum pro problematibus mundi bodierni.

Faxit Deus ut fructus laborum huius secretariatus tam uberes eva-
dant quam fructus laborum secretariatus oecumenici, de quibus liceat
mihi, utpote successori card. Metcier, gaudium meum proferre. Semen,
qued generosa cum prudentia nec sine quibusdam difficultatibus magnus
ille Ecclesiae episcopus seminavit, viam aperuit conatibus hodiernis
unionis.

Speramus pariter hanc rationem, de qua locuti sutnus, viam aperi-
turam esse, ita ut mundus melius audiat et accipiat Ecclesiam, et Christus
hominibus nostri saeculi fiat magis ac magis via, veritas et vita. Dixi.

[ Plausus Patrum .

In textu scripto tradito: ' vero. * respondere, * deest.

Adnotationes additae:

Primum quod advertimus, quando inspicimus schema de Ecclesia est magna
ecius diversitas et manifesta eius inaequalitas. Quaedam ibi occurrunt probanda
et laudanda, quaedam vero omnino non placent, forsitan non tam qued attinet ad
substantiam rei, sed ad minus quod attinet ad praesentationem, orientationem et
modum dicendi.

Schema constat undecim vel duodecim capitibus inter se separatis. In materia
tanti momenti, quae maximam exspectationem in tota Ecclesia excitavit, oportet
conficere expositionem clare constructam, maxime positivam, dogmatice solidam
et simul pastoraliter inspitatam, integram et aequilibratam, quae simul instruere,
commovere et secum trahere possit omnem animam bene dispositam.

Non loquor nunc nisi de sex priotibus capitibus, relinquendo pro momento
sex ultima capita, contra quae plures moveri debent obiectiones et rationes criticae.

Propono ut in prima sectione agatur de quaestione fundamentali, circa natu-
ram Ecclesiae et circa efus necessitatem ad salutem.

In secunda sectione ageretur de wvarils ordinibus qui Ecclesiam constituunt,
imprimis de hierarchia et in specie de Episcopis; deinde de populo fideli et in spe-
cie de laicis; denique de illis qui sive ex clero sive ex laicatu ad praxim consilio-
rum evangelicorum vocantur,

Initium sumamus a natura Ecclesiae, quae est Populus Dei et Corpus Christi
Mysticum. Hic petimus expositionem explicite biblicam, simplicem, bene ponde-
ratam, directe fundatam in textibus inspiratis, sine disputatione, et memoratis ut
fundamento non tantum Petro sed etiam apostolis, quorum sumus successores, ita
ut omnes qui Scripturam agnoscunt, de doctrina exposita convenire possint. Magis
determinatam descriptionem istius capitis, qualiter illud optamus, relinquo Patribus
qui in hac materia ex professo eroditi sunt.

De necessitate Ecclesiae duo notare volo. Primo, necessarium est ut variae
categoriae hominum relate ad pertinentiam ad Ecclesiam concrete indicentur, ita
ut omnis controversia praecaveatur, Primo veniunt illi qui intra Ecclesiae socie-
tatem vivunt, nempe catholici. Secundo illi qui simul ac secundum diversos re-
spectus, cum Ecclesia connectuntur et ab ea separantur, Haec « situatio » com-
plexa et quasi contradictotia est ipsum fundamentum problematis oecumenici cum
orthodoxis, protestantibus, anglicanis. Tertio illi qui, ratione redemptionis Christi,

15

potentialiter ad Ecclesiam pertinent et ad eam vocantur, nempe non-christiani,
etiam Tudael,

Altera observatio est quod vitare debemus discussionem de verbo « membrzi »
Ecclesiae. Vocabulum istud nititur in imagine corporis humani ad indicandam ali-
quam societatem. De hac voce theologi disputant, et non est de consuetudine Con-
ciliorum ut controversias inter doctores catholicos dirimant,

In secunda sectione ageretur de hierarchia et in specie de episcopis, ad
complendam praeclaram doctrinam Concilii Vaticani I, de capite hierarchise
et totius Ecclesiae, Pontifice Romano. Oculi omnium ad nos respiciunt et aures
omnium ad nos extenduntur, ut percipiant doctrinam completam, luminosam et
apte proportionatam de ordine episcoporum. Haec doctrina in schemate proposito
in variis paragraphis dispergitur, Haec fragmenta disiecta in unum conferri debent.

Fundamentum est institutio ab ipso Christo collegii episcoporum ut succes
sorum collegii apostolorum. Deinde extollatur episcopatus ut summus gradus sa-
cramenti Ordinis, ut it modo non spernendo in textu commissionis.

Ulterius, et istud est maximi momenti, declaremus nitide et percellente modo,
quomodo nos ipsi, sub lumine Spiritus Sancti, et fundati in Scriptura et Traditione,
videamus nostrum ministerium, ad quod indigni vocati sumus. Hoc autem triplex
munus docendi, sanctificandi et pastoraliter dirigendi exprimamus non praevalen-
ter cum verbis potestatis, ne dicam dominationis, sed verbis servitii seu diakoniae.
Non enim exercemus illud nisi caritate Christi compulsi, et vehementer desidera-
mus ut omnes christiani evangelico dicendi modo perducantur ad agnitionem illius
divini muneris, quod pro beneficio omnium a Domino in Ecclesia institutum est.
Ut obtineatur haec pacifica, gaudiosa et liberativa agnitio, non suflicit, verbi gratia,
conficere catalogum variarum punitionum, quas episcopus suis subditis imponere
potest. Sic enim non obtinetur repraesentatio veridica ejus officii paternalis. Simi-
liter non praebetur exacta descriptio potestatis episcopi, si nimis insistitur super
limitationes, restrictiones et exemptiones quae el imponi possunt,

Neque praeteriri potest consideratio de indole collegiali sacri corporis episco-
porum. Intime enim uniuntur cum Capite collegii sui et Capite totius Ecclesiae,
scilicet Pontifice Romano. Intime insuper uniuntur inter se, et se invicem ab una
Ecclesia particulari ad aliam, secandum exemplum antiquitatis, in coetu universalis
caritatis adiuvant.

In capite sequenti agendum est de Populo fideli et in specie de laicis. Hic
etiam spes omnium fidelium ad nos dirigitur. Accedat exaltatio sacrae conditionis
illorum qui ad praxim consiliorum evangelicorum individuatim vel collective vo-
cantut.

Non loquor nunc de aliis materiis quae in altera parte schematis tractantur,
in qua plura melius adaptanda sunt. Hoc unum sublineo: in fine totius expositionis
oculos extollamus ad Beatissimam Virginem Mariam, quae est membrum eminen-
tissimum, typus et Mater Ecclesiae Christi, immo perfectissimum exemplar secun-
dum quod cuncii fideles apostolicam suam activitatem pro gloria Domini exercere
debent.

Quapropter propono ut schema de Ecclesia melius redigatur, et praesertim
fortius construatur, cooperantibus aequo iure Patribus et theologis tum commissio-
nis de fide, tum secretariatus pro unitate christianorum,

Sic sperare licet, ut in pace et concordia perveniamus ad expositionem dogma-
tice solide fundatam, quae intellectum illuminet et affectum inflammet, pulchram

et salutariter efficacem, pro fidelibus qui filii nostri sunt, pro fratribus qui partim
adhuc a nobis dissentiunt, et pto omnibus hominibus, pro quibus exercemus munus
episcopale, tremendum sane pro nostra fragilitate humana, sed simul plenum amore,
salute, gaudio et pace pro cunctis quos paterne in Christo diligimus.

Praeses card. CacclaNo: Meminerint em.mi et exc.mi Patres plau-
sus non debent fieri in Concilio.

4
Emmus P. D, AUGUSTINUS carp. BEA

Venerabiles Patres Conciliares,

Antequam ad iudicium de schemate promendum accedam, praemit-
tere liceat aligua ' de eius momento, ut ita dicam, historico, et de eius
momento pro hoc nostro Concilio. Notum est quaestionem de Ecclesia
explicite poni coepisse maxime saeculo xvi, Proh dolor! Concilium Tri-
dentinum inter tam multas et graves vicissitudines non potuit adaequate
illustrare quaestionem tanti momenti.

Concilium Vaticanum I illam quaestionem quidem aggressum est,
plura magni momenti de ez ® edixit, sed, infeliciter interruptum, opus
hoc perficere non potuit. Notum est etiam, inde ab annuntiatione Con-
cilii Vaticani II, problema Ecclesiae saepe a permultis inter maxima,
quae ab hoc Concilio tractanda sunt, adnumeratum fuisse. Haec quae-
stio urget eo magis, quod eadem etiam fratres christianos non catholi-
cos, maxime protestantes, multum occupat, ita ut apud illos interdum
de Ecclesia « recenter quasi ex novo detecta » sermo fiat. E dictis patet
hoc schema locum omnino centralem in nostro Concilio occupare, et
occupare debere, et maximam * responsabilitatem hac in re tam ipsj Con-
cilio quam omnibus nobis singulis * pro bono Ecclesiae immo pro bono
totius humanitatis incumbere.

Iam pauca de ipso schemate” Non est mera.." formalitas, sed
officium iustitiae, si incipio ab agnoscenda magna cura magrogue * labo-
re, cum quibus hoc schema paratum est. Multi textus e Sacra Scriptura
et, immo magis, e documentis magisterii Ecclesiae, in unum collecti et
tot * notac marginales testimonium perhibent de hac cura et diligentia.
Plures aspectus essentiales Ecclesiae de facto iz schemate’ bene illu-
strantur. Tamen quaero: praebetne ergo schema boc ™ nostrum id quod
a schemate tanti momenti et tanti ponderis iure '’ expectari potest et

debet?

1. Relate ad materiam. a) Primum quidem notanda sunt essentialia
quaedam, quae desunt. Schema agere vult de Ecclesia simpliciter. Tam
vero inde a prima pagina subiectum sic simpliciter restringitur ad Eccle-
siam « militantem », gui terminus certe non est valde adaptatus,’” omit-
tendo pulcherrima #lla ** et profundissima, quae in Sacra Scriptura e? in
Patribus ' habentur de Ecclesia consummanda et glorificanda. Iam vero
patet hanc consummationem, aspectum omnino essentialem Ecclesiae
praebere, a quo Ecclesia terrestris in statu viae totam suam lucem ac-
cipit.

Alig puncta: Post enucleatam Ecclesiae naturam expectaretur expli-
catio finis eius, scilicet magisterii et sacerdotil. Iam vero necessitas an-
nuntiandi Evangelium omnibus gentibus — ergo magisterium > —
tractatur demum in penultimo capite, dum magisterium ipsum tractatur
cap. VII, modo nimis avulse ab Ecclesiae natura, a qua scilicet totam
suam vim accipit. De sacerdotio autem, guod *° est participatio sacerdo-
tii Christi et commune tum episcopis tum presbyteris, vix ac ne vix
sermo est...”

5) Relate ad materiam insuper notandum est: plura adesse vel
superflua vel quibus in constitutione aliqua dogmatica non est locus.
Omitto singula et trado scriptum.”

¢) Ultimo loco...,”” non esse locum in constitutione aliqua dog-
matica rebus quae usque hodie inter theologos catholicos optimae notae
controvertuntur, uti est nota illa quaestio cui tantum momentum attri-
buitur,”" de iis qui « vere et proprie » sunt membra Ecclesiae, de qua
guaestione ** liceat dicere rem saltem non esse maturam ut hodie def-
niatur nec ullam omuino ** adesse necessitatem ut definiatur,

2. Aliqua relate ad ordinem quo materia disponitur. Tam dixi supra
de illo tam essentiali munere Ecclesiae, de ** magisterio, sermonem fieri
demum in cap. VII, postquam iam ex professo de episcopis, magistris,™
tractatum est (cap. IV). Ulterius, intra hoc ipsum caput de magisterio
Ecclesiae, statim fit sermo de Romano Pontifice (tamquam sit aliquod
periculum ne eius auctoritas non agnoscatur... quod periculum in Ec-
clesia vere non adest **), dein sermo fit *" de singulis episcopis, et deinde
tandem ** de collegio episcoporum...”” E contra ordo naturalis ez bibli-
cus "' esset incipere a collegio episcoporum, uti etiam in Novo Testa-
mento primum apparet collegium apostolorum a Domino Nostro Iesu
Christo institutum et tam magisterio ordinatio quam solemni (in I Con-
cilio Hierosolymitano) munus praedicandi exercens, dein de Petro eius-
que successoribus tamquam capite collegii apostolici. Tunc enim Roma-
nus Pontifex non separatur a collegio apostolorum, sed ut eiusdem cul-

men apparet, sicuti vere est. Tunc etiam argumentatio multo magis
naturalis et persuasiva fiet.

3. Quid de argumentis vel de modo res probandi in schemate adhibi-
tis? Summus Pontifex f. r. edixit Concilio substantiam vitae christianae
ex puris fontibus Sacrae Scripturae et Traditionis illustrandam esse. De
facto notum est constitutiones dogmaticas Conciliorum plutimam solere
adhibere curam, ut omnia accurate ex Sacra Scriptura et ex Traditione,
inde ab antiquissima, probentur.”’ Tam vero sufficit inspicere notas mar-
ginales nostri schematis, v. g. in cap. VII de magisterio u¢ videamus Tra-
ditionem exhibere, ut modo exposuit em.mus card. Frings, ultimorum
100 pel 200 annorum.”

4. Quid de modo proponendi doctrinam? «) Dixi in schemate mul-
tas collectas inveniri citationes e Sacra Scriptura vel e documentis Ec-
clesiae. Haec ™ tamen insufficienter explicantur et proinde ideas expri-
mendas potius offuscant quam illustrant. Ita, v. g., in cap. I, de natura
Ecclesiae, optime quidem colliguntur variae metaphorae, quibus Eccle-
sia in Novo Testamento illustratur. Si hae metaphorae bene explicaren-
tur, Feclesia cum omnibus suis divitiis camz ** multiplicibus suis aspecti-
bus appareret. Sed de facto non explicantur sed statim veluti confugitur
ad unicam metaphoram de Corpore Christi Mystlco pulchernmam qui-
dem, profundissimam, sed quae minime — minime > — totam exhaurit
reahtatem Ecclesiae, id quod iam ex ipso hoc facto apparet, quod ipsa
Sacra Scriptura plutes alias metaphoras adbiber.”

De citationibus ex Sacra Scriptura nibil amplius addo. Saepe extra-
buntur a suis contextibus et propterea vix vere probant. Neque loguor
de terminis technicis qui ibi inveniuntur, sed wunum tantum adbuc:®
in schemate permultae inveniuntur exhortationes v. g. et maxime in capite
de laicis. Tamvero his exhortationibus certe ** minime locus est in con-
stitutione aliqua dogmatica,” quippe quae doctrinam modo quasi obiec-
tivo exponere et probare debeat.”" Character pastoralis potius in seligen-
dis argumentis et in modo ea exponendi manifestari debet quam in
exhortationibus et praedicationibus.*

5. Si nunc demum ** quaerimus quaenam sit radix horum omnium
quae in schemate non placent ef non placere possunt,” puto omnino
dicendum esse, quod schema tale guale est,” non respondet illi scopo
quem Summus Pontifex Concilio praestituit et quem ipsum Concilium
nostrum *° in nuntio ad omnes homines dato suum fecit, scilicet alloqui
non professores theologiae nec solum sacerdotes, immo nec solos fideles
catholicos, sed omnes christianos, immo et omnes homines, et ipsis doc-
trinam Christi, modo intelligibili, modo acceptabili exponere ut illam
intelligant, illam ament, illam accipiant, uti iam fusius explicavi alia

vice."® Hoc scopo obsetvato etiam ultimum problema scilicet nimia Jon-
gitudo schematis facilius solvetur,

Ex dictis patet schema tale quale est, non placere, sed meo quidem
iudicio nova elaboratione, eaque valde profunda er solida,”” indigere,
Dixi.

In textu scripto tradito: ' aliquid. * eadem quaestione.  gravissi-
mam. * deest. ® Hoc spititu ergo loquar, et eodem quaeso audiatis.
¢ quaedam. 7 oet. ¥ deest. ’ deest. 10 deest. 1T deest.
2 deest, * deest, * deest. % deest. 1% qua. 7 deest.
% etsi plura de eo habentur tam in S. Scriptura quam in Traditione. * Bre-

viter adduco duo tantum exempla: Cur asseveratur (hic cito ad verbum) « episcopa-
tum procul dubio ad sactamentum Otrdinis pertinere » (n. 11) vel « etiam presbyteros
sacramento recepto veros esse sacerdotes » (n. 12). Aliud exemplum: quid interest
explicare per longum et latum, quae sit auctoritas doctrinalis theologorum (n. 32)
in documento aliquo, quod ad omnes fideles, immo ad omnes christianos et omnes
homines ditigi debet (eo vel magis, quia res est iam communiter recepta apud ca-

tholicos). 2 noto. 21 deest. 22 deest. 2 deest. 2% el
25 deest. 28 deest. 27 deest. *8 deest. 2% (n. 30). 3% deest.
' comprobentur. 2 in longe maxima eorum parte citantur Litterae Encyclicae

vel Litterae Apostolicae Summorum Pontifeum ultimorum 100-200 annorum.
Atqui constitutiones dogmaticae Conciliorum non sunt encyclicae nec propriam
doctrinam primario talibus documentis probare debent. 3% Hae. et
in. 35 deest. 3¢ adhibuit. 37 Practerea pluries tentamen fit omnia
vel fere omnia expressionibus e 8. Scriptura et multo magis ex documentis Eccle-
siae depromptis exprimere. Cum tamen tales expressiones vel textus omnino e
diversis contextibus extrahantur, saepe saepius minime ad invicem adaptantur;
unde idea exprimenda potius obscuratur quam illustratur cum damno praecisionis
in lingua et conceptibus. &) Item saepius in schemate adhibentur termini technici
scholastici, qui ab hominibus hodiernis minime intelliguntur, et ita via praeclu-
ditur gquominus homines hodierni Ecclesiam, quae pro eorum salute instituta est,

et Concilium quod eos alloqui vult, intelligant. ¢} Denique. % deest, ** con-
stitutionibus dogmaticis. 2% soleant, 41 deest. #2 yltimo, 12 deest.
4 deest, # deest. %% in disceptatione de schemate de foutibus revela-
tionis, *7 deest,

b

Em.mus P, D. ANTONIUS carp. BACCI

Venerandi Patres Conciliares,

Brevissime loquor ut semper ' soleo. Opinor enim opportunum esse
ut Patres Conciliares sententiam suam aperiant claram, pressam, niti-
dam, sine litterariis calamistris, et quam brevissime possint. Ac prae-

sertim ut abstineant omnino a contionibus seu praedicationibus genera-
libus quae ad rem non pertinent. Nos enim sumus Patres conciliares,’
non catechumeni. Duas tantum animadversiones proponendas habeo.

1. Prima animadversio spectat ad dilectissimos fratres a nobis seiunc-
tos, qui observatores vocantur. Fratres, dixi, a nobis seiunctos, non se-
paratos, ut semper scripsi cum per fere 30 annos iussu trium Romanorum
Pontificum, eorum documenta, concredito * mihi munere, latine redegi.
Sunt enim fratres a nobis seiuncti, non separati, quia inter nos et illos
semper aliquid interest commune, saltem vinculum caritatis. Iamveto
liceat mihi fratribus hisce a nobis seiunctis veniam amantissimo animo
petere. Veniam dico si per dissensiones, #on dico dissidia, si per dissen-
siones * nostras in disceptando interdum iisdem offensionem, animique
turbationem dedimus; et si iisdem visum est nos quoque discordia labo-
rare atque etiam ex utrague parte acerbioribus verbis usos esse.

Animadvertant tamen oportet hi fratres dilectissimi nos episcopos
catholicos, cum inter nos de religione disceptamus, numquam discordes
esse circa doctrinam, quam unam semper omnes amplectimur, sed tan-
tum circa modum quo eadem doctrina catholica proponi atque enucleari
debeat. De modo, non de ipsa doctrina agitur, etiam in hoc disceptando
schemate, in quo de vera Iesu Christi Ecclesia agitur.

2. §i igitur, ut supra dixi, dissensiones nostrae circa hoc schema
non in doctrina catholica versantur quam unam omnes amplectimur, sed
in modo tantum quo eadem doctrina proponi debeat, cur ad novum
schema funditus efliciendum provocamus? Corrigatur potius, emende-
tur, reformetur, ubi corrigendum, ubi emendandum, ubi reformandum
est. Non agitur de substantia, sed de forma. Ac timeo ne, si hoc schema
alteri commissioni demandetur ut novum schema componat, fieri possit
ut theologi peritissimi ac Patres conciliares qui hoc primum schema re-
degerunt, una cum ceteris multis Patribus conciliaribus° quibus hoc
schema placet velint asseverare ° ipsi quoque « non placet » et ad no-
vum, boc est ad tertium schema appellent.” Et tunc id profecto eveniet
quod Tudaei post Christum sepultum, timentes efus resurrectionem,
dixerunt Pontio Pilato: « et erit error peiot priote ».

Opinor igitur valde opportunum esse ut hoc schema quoad doctrinam
probetur, quoad formam autem iterum remittatur ° commissioni theolo-
gicae quae, utpote quae ex melioribus theologis quos Ecclesia habeat
composita sit, sereno ac pacato animo atque perpensis debito modo votis
et animadversionibus a Patribus conciliatibus propositis, hoc idem sche-
ma reformet ac melius disponat; deinde vero singulas emendationes ac
mutationes suffragiis Patrum conciliaribus opportuno tempore subiciat.

Haec habui, venerandi Patres, quae sapientiae, prudentiae et cari-

tati vestrae proponerem, illud apostoli in omnium mentem revocando:
« Omnia vestra in caritate fiant ».

In textu scripto tradito: ' deest. * episcopi.  pro credito.  * deest.

® deest. © asseverent. " et novum, hoc est tertium, schema petant.
% committatut,

7
Em.mus P. D. MICHAEL carp. BROWNE

Em.me Praeses, venerabiles Patres,

Non obstantibus omnibus, schema in sua substantia mihi placet.
Est doctrinae profundae, opus, evidenter, manuum peritissimarum. Hoc
non excludit illud posse adhuc perfici ex disceptatione singulorum ca-
pitum, vel etiam forsitan ex quibusdam additionibus vel forsitan sub-
tractionibus.’

In disceptatione hucusque facta, scéicet usque ad hodiernam diem,
usque ad heri potius,” plura dicta sunt in laudem schematis, plura quoque
in criticam eiusdem.

Quoad ista ultima quaedam humiliter dicere vellem.

Mihi placet ut schema agat de Ecclesia ut Cotpore Christi Mystico.
Si quodcumque thema naturae pastoralis sit, istud est quam maxime.
Uti scimus ex doctrina de Corpore Mpystico, cuius Christus est caput
et Spiritus Sanctus anima, et nos sumus membra, sanguis, ut ita dicam,
Corporis Mystici est gratia et cavitas Christi. Unde summopere pastoralis
naturae est considevatio de Ecclesia ur Corpore Christi Mystico.”

Nec timeatur de effectu super fratres dilectos separatos. Qui bona
fide extra Ecclesiam catholicam adhuc inveniuntur membra sunt efus-
dem, non quidem simpliciter, u¢ dicitur in schola,” sed tamen anima et
voluntate, et eadem ratione ad Corpus Mysticum pertinent. Unde, ut
videtur, spes plenae pertinentiae ad Corpus Mysticum posset esse mo-
tivum efficax pro eorum unione cum Ecclesia catholica,

Nec timendum est gzod doctrina® de Ecclesia catholica ut Corpore
Christi Mystico ex eo quod in sensu latiore sermo fuit apud theologos
— et magnos theologos ' —, de omnibus Christo unitis," Angelis inclu-
sis, ut constituentibus Corpus Christi Mysticum.

Quoad criticam motam contra schema, sicut et contra alia sche-
mata, scilicet, ea esse naturae nimis iuridicae, fateor me nonnisi cum
quadam difficultate eam intelligere. Sine iure, et sine juribus, in hac
vita non vivitur, zeque in Ecclesia.’

Caritas ipsa sine iuribus et sine iustitia non subsistit. Quasi primum
opus caritatis est iustitigm, ius omnium tenere et defendere.”” Pax quo-
que fructus caritatis, opus iustitiae est, guae dicitur a iure.'’ Iura Eccle-
siae ordinarie sunt iura ipsius Dei, Nec video ubinam in schemate #imis
insistatur in iuribus Ecclesiae.

Nec video quomodo dici possit schema de Hierarchia, non autem
de populo christianc agere. Capp. I-II agunt indifferenter de populo
christiano et hierarchia.'® Cap. VI est totaliter de laicis. Cap. XI agit
de toto populo, christiano et non christiano. Haec capita perfici poterunt
ex disceptatione de singulis.

Quod in schemate sermo fiat de Ecclesia militante et de Ecclesia
triumphante existimo neminem debere se turbare. Istae locutiones sunt
traditionales, saltern habent traditionem respectabilem, quamvis sunt
etiam alii termini forsitan aeque convenientes.”” Bt sensus in quo su-
muntur et fidelibus exponuntur etiam in catechismis, recordor bene quo-
modo explicatum nobis fuit de Ecclesia militante et Ecclesia triumpban-
te, unde etiam ut fidelibus et pueris exponuntur, sensus eorym ' valde
innocens est, longinquissimus ab illo qui in loquela mundana et politica
ipsis tribuitur.

Alia non adiungo, sed concludo: schema, generice saltem conside-
ratum, adbuc mibi placet.”’

In textu scripto tradito: ' Schema mihi valde placet. ? deest. * deest.
* deest. ® deest, ® quoad doctrinam. 7 deest. ¥ electis. ? deest.
1% deest. ' deest. 2 de clero, 3 deest. ' deest. 1% Cum

quadam sympathia audivi observationem alicuius venerabilis Patris de difficultate
disceptationis nostti schematis in brevi tempore de quo nunc disponimus. Sed
disceptatio praesens est potius introductio ad pleniorem disceptationem quae postea
habebitur. Concludendo: schema generice consideratum valde placet.

7

Exc.mus P. D. AEMILIUS BLANCHET
Archiepiscopus tit. Philippopolitanus in Thracia

Venerabiles Patres,

Schema, nobis propositum, capitibus constat inter quae tam ma-
gnae adsunt differentiae ut appareat diversitas auctorum qui inter se
materiam diviserunt et neque modo res considerandi neque mente qua
eas tractant vere consentiunt; ita ut schema unitate indigeat et ex altera

parte ' idem obiectum in plures partes distrahatur, Sic, v. g., de episco-
pis agitur partim in capite de episcopatu ut supremo gradu sacramenti
ordinis, partim in capite de episcopis residentialibus, partim in capite
de Ecclesiae magisterio, et passim. Unde fit ut non habeamus sufficien-
tem et cohaerentem theologiam de episcopaiu; quae theologia a nostro
Concilio specialiter et in primis exspectatur, nam Concilium Vatica-
num I, cum interruptum fuerit post definitionem infallibilitatis Summi
Pontificis et antequam de episcopis constitutionem edat, opus incomple-
tum et quasi claudum reliquit. Quod Concilio Vaticano II incumbit
perficere,

Ideo oportet res dispersas in unum colligere et de natura episcopa-
tus, de munere et officiis episcoporum, de loco quem tenet in Ecclesia
collegium episcoporum, clare, realiter, substantialiter tractetur,

De rebus iam in hoc schemate dictis quaedam notanda videntur.

1. Saepius quam decet, datur, v. g. et ut idew exemplum retineamus,
datur * de episcopatu notio nimis exclusive iuridica, Hic et illic iuxta-
ponuntur canonicae affirmationes et exhortationes piae, quarum additio
non veram plenamque theologiam constituit: nimis in praesenti sche-
mate, regulae® iustaec organisationis, cura auctoritatis et oboedientiae,
praevalent officiis et functionibus apostolicis, cum necesse sit ut episcopi
hodierni — non solum sint, ut debent, centrum christianae communi-
tatis quam docere, nutrire, et gubernare oportet —, sed vere appareant
ut apostoli, successores apostolorum qui curam et onus Aabeant,’ in hoc
praesenti mundo ex magna parte non christiano, non solum ovium quae
sunt in ovili, sed ceterarum quae sunt a longe et quarum etiam rationem
sunt reddituri. Tus suum locum habet et guidem ° necessarium; sed, hic
et in aliis schematis partibus, oportet ne omittatur evangelica virtus
et, e contrario, ut in primo gradu appareat.

2. In schemate non tractatur de vero et totali statu hodiernae Eccle-
siae. Ita, ut idem exemplum retineamus,’ nulla ratio habetur huius facti
quod numerus episcoporum titularium semper crescit et hodie ad plus
quam mille accedat (si bene numeravi); et sic longe plus quam tertiam
partem episcoporum qui sunt in mundo constituat: de iis tamen non
agitur, wt notatum est heri,’ ne nominantur quidem: ad eos, in uno loco,
tantum alluditur in his sat stupendis verbis: « episcoporum sive resi-
dentialium sive aliorum ». Nonne hic erat locus alicui largiori ac simul
meliori notioni episcopatus qui non solum territorio definiatur sed mi-
nisterio et muneri ® speciali commisso? Theologia mere « notionalis » et
non « realis », ut ita dicam, quae non respondet verae praxi Ecclesiae
et quae tam amplo facto est male adaptata, aliquem defectum ostendit
et aliquid nimis angustum habet.

3. Idem exemplum retineamus.” Potestas gubernii episcopalis vi-
detur, hic et illic, confundi cum ista iurisdictione qua obiectum particu-
lare ei assignatur, et si schema, in diversis locis, veras " functiones es-
sentiales episcopi — in quibus potestatem gubernii — agnoscit, nimis
videtur eas non substantiae episcopatus tribuere, sed alicui delegationi
Summi Pontificis, ita ut timendum sit ne episcopi appareant velut quidam
« praefecti » qui nthil habeant de se, sed omnia accipiant de potestate
centrali, Quod non est bonae et exactae theologiae et contradicit ver-
bis ab ipso Summo Pontifice Pio IX in notissima epistola adhibitis.
Theologia huius schematis nimis saepe vincula externa, in locum realis
et vitalis coniunctionis, videtur substituere. Quod est valde contrarium
tum historiae, tum rei, tum exspectationi et menti huius temporis.

Desideratur theologia episcopatus quae datis revelatis, traditioni pa-
trum et veritati rerum consonet.

Mihi liceat duo tantum addere:

Prima nota: Non videtur bonum neque efficax toties et tam instanter
dicere de auctoritate et iuribus; quas res, ut evidens est, oportet affir-
mare praesertim in hoc tempore: non hic de substantia sed de modo agi-
tur: at sufficit haec semel, bene et firmiter dicere. Melius est ac magis
fructuosum de mysterio loqui quod est primum, cum ius sit tantum vin-
dicandum ad servitium, non ad dominationem. Haec perpetua repetitio
de iuribus exercendis a Summo Poniifice et episcopis periculum incur-
rit non solum suum finem attingendi, sed effectum contrarium produ-
cendi, cum, nedum ad oboedientiam trahat, fastidium et iram provocet.
Vera auctoritas non abundat verbis imperii.

Secunda nota (valde dissimilis): Caveant auctores schematis ut
verbis in sua vera et iusta acceptione utantur; e. g. verbum « episcopus »
non habet eundem sensum in omnibus textibus Sacrae Scripturae quam
in recentioribus documentis et in praesenti statu Ecclesiae, Aut, aliud
exemplum: si, in textu latino Veteris Testamenti, bis verbo « Ecclesia
Dei » auctor utitur loquens de coetu populi Israél, nihil deducendum
est de hodierna Ecclesia, cum idem verbum hic et illic non eadem signi-
ficet. Vera, proba et solida theologia sanam criticam supponit. Dixi.

In textu scripto tradito: ' deest. * deest, * normae. * habent.
% deest. ®e g " deest. ® deest. ? deest. 1 vere.

8

Exc.mus P. D. RAPHAEL RABBAN
Archiepiscopus Cherchensis

Venerabiles Fratres,

Veniam peto aliquas facere observationes de schemate de Ecclesia
de quo agitur. Schema in genere placet, attamen secundum modum. Ra-
tiones plures iam traditae sunt secretariatui generali. Inter alias:

1. Nescimus cur sermo de Corpore Mystico Christi separatur a trac-
tatione de membris Ecclesiae dum hae tractationes stricte et intime con-
nectuntur inter se.

2. Itaque non intelligitur cur sermo fit in schemate de duobus gra-
dibus ordinis, de episcopatu, scilicet et de sacerdotio, et non etiam de
diaconatu qui ad ordinem pertinet et de quo sermo erit forsitan modo
quidem iuridico in alio schemate.

3. Quoad doctrinam in schemate propositam aliquando videtur mo-
do captui difficili, immo et aliquantulum duro, exponi. Ita v. g. doctrina
de membris Ecclesiae et de Corpore Mystico Christi. Ista doctrina ita
exponitur ut e dictis concludi possit sceleratos catholicos esse vere et
proprie membra Ecclesiae idemque negari sanctis acatholicis qui per
Christum sanctificantur. Durus est sermo iste; quis audire illum potest?
Certe influxus Christi in christianos est Capitis in membra. Haberetne
ergo Christus duo corpora mystica, unum pro catholicis, alterum pro
acatholicis? Duo corpora unius eiusdemque corporis? Minime sane!

Ceteroquin non videtur convenire ut in Concilio nostro qued, in-
ter alia, sibi proposuit viam parare ad uniendos fratres separatos, pro-
ponantur aliqua quae, cum non sint de fide, remanent discutibilia et
adhuc perfici possunt sapientissimis theologorum historicorumque discus-
sionibus et lucubrationibus, cum quoad concepta et facta tum quoad
modum ea exprimendi. Talia proposita ansam praebere possunt fratri-
bus nostris quaetendis. Plura necessaria et pulcherrima dicta sunt de
membris Ecclesiae: bene enuntiatur veritas istis verbis: « Sic nemo sa-
lutem obtinere valet, nisi membrum Ecclestae exsistat, vel voto ad eam-
dem ordinetur ». Optime declaratur piam Matrem Ecclesiam semetip-
sam scite esse coniunctam, plures ob rationes, cum fratribus separatis;
fratres separatos habere participationem consecrationis baptismalis et
communionem aliquam orationum expiationum et benedictionum spi-
ritualium, immo et aliquam in Spiritu Sancto coniunctionem. Omnia
ista necessaria et sufficientia optime declarantur plenaque sunt spititu

oecumenismi et caritatis evangelicae. Ad quid ergo recursus ille, v. g.,
de quo in n. 9, ad « antiquissimas traditiones », de quarum vera mente
et de sensu genuino sententiarum aliquorum Sanctotrum Patrum hac in
re, iure adhuc disputatur.

4. In schemate adhibentur expressiones, utique traditionales et
nobis scholasticis familiares, attamen minus felices ad exprimendam ve-
ritatem et ad illam reddendam omnibus acceptabilem.

Sit exemplum de episcopis residentialibus. In schemate apparet clare
episcopos in Ecclesia habere potestatem propriam, ordinariam cum ipso
officio episcopali coniunctam, iuris omnino divini, et ita ad ipsius Eccle-
siae constitutionem pertinere ut ne ipsa quidem suprema potestate pon-
tificia aboliri vel in aliud mutari posse.

Quaero: ad quid totum hoc si talis ordinaria potestas episcoporum
talibus expressionibus et praetogativis depincta non nisi modo extraor-
dinario exerceri potest, sicut vult v. g. n. 16? Quae ordinaria sunt, or-
dinarie exetceri debere puto et nonnisi extraordinarie exerceri non de-
bere. Certum, teste historia omnibus Ecclesiarum separationibus ante-
cedente, electiones episcoporum primi immo et secundi saeculi, non
dedita opera neque consensu tacito Petri successorum, sed potius dedita
opera legitimorum successorum uniuscuiusque apostolorum factae sunt.
Exercitium autem istius potestatis ordinariae includebatur in ipsa elec-
tione ad talem vel talem sedem, utique post acceptam consecrationem
episcopalem. Coarctio exercitii istius potestatis, ita ut exerceatur solo
modo extraordinario sicut schema mavult, non ex ipsa natura istius po-
testatis ordinariae, verum per positivas et successivas leges exstitisse di-
cendam esse videtur, per evolutionem scilicet acceptabilem, non primatus,
sed exercitii primatus. Omnia alia, sicut dixi, tradidi secretariatui gene-
rali, Ideo dixi.

Textus scripto traditus: :

Actus Fidei: Credo quidquid dixit Dei Filius, nil hoc verbo veritatis verius.
Credo quidquid continetur in omnibus articulis {idei, prout exponuntur et docen-
tur ab Ecclesia catholica romana, sub auctoritate et infallibili Primatu Petri elusque
successorum, Romanorum Pontificum.

Istis declaratis, veniam humillime peto aliquas facere observationes circa
schema de Ecclesia, prudenti propositum iudicio Patrum conciliarium.

Cap. 1. De Ecclesivge militantis natura. Ultima periodus n, 7, pag. 12, linn.
23-24, quae sic sonat: « Ideoque sola iura catholica Romana nuncupatur Ecclesia »
supprimendam esse videtur, tum quia ista periodus plus dicit quam assertum per
titulum eiusdem n. 7, ubi legitur: « Ecclesia catholica Romana est Mysticum
Christi Corpus », sive quia id quod erat necessatium iam expressum est in aliis
lineis istius numeri. Periodus de qua agitur evadit, uti videtur, inopportuna et
inutilis.

Cap. I1: De membris Ecclesine militantis, eiusdem necessitate ad saluten.

1. In n. 8, pag. 15, linn. 3-5, sic legitur: « ... neminemque salvari posse, qui
sciens Ecclesiam catholicam a Deo per Iesum Christum esse conditam, tamen eam
renuat intrare », Rectius dicendum est: « ... neminemque salvari posse, qui sciens
Ecclesiam catholicam wsicam ac veram esse Ecclesiam a Deo per Iesum Chtistum
conditam, tamen eam renuat intrare ».

Ratio istius correctionis, vel potius additionis, est in eo quod gquamplurimi
sunt, qui credunt Ecclesiam catholicam a Deo esse per Iesum Christum conditam,
et renuunt eam intrare, quia aequo iure id credunt, bona quidem fide, de omnibus
aliis ecclesiis, et tamen sic credentes salvari possunt.

2. Doctrina in n. 9 proposita de Ecclesiae membris valde est dura et captui
difficilis! Ibi enim asseritur, explicite et clarissimis verbis, solos catholicos vere et
proprie membra ecclesiae dicendos esse. lamvero, talis declaratio viam aperit
pluribus difficultatibus et insolubilibus sane obiectionibus. Revera:

a) Puer e catholicis natus, semel ac baptizatus, membrum fit Fcclesiae.
Quid autem de puero ex acatholicis natus et ab eis baptizatus? Semel ac baptiza-
tus, fitne, an non, membrum Ecclesiae? Si affirmative, quandonam amittit istud
fus, essendi scilicet membrum Ecclesiae, si remanei, bona fide, acatholicus? Si
autem per Baptismum non fit membrum Ecclesiae, quo titulo et quonam iure hoc
conceditur puero catholicorum, et negatur illi puero acatholico, dum ambo, catho-
licus et acatholicus, incapaces sunt emittendi actum fidei?

b) Omnis baptizatus, vi baptismi, subiectus est legibus Ecclesiae (cf. no-
tam 6, pag. 17). Quomodo hoc concipi potest si baptizati acatholici non sunt
vera membra Ecclesiae? Societas aliqua non potest leges ferre nisi in proprios sub-
ditos et in propria membra.

¢) Secundum doctrinam in schemate propositam (vid. etiam n. 5, pag. 11,
linn. 21-23), sceletati catholici essent were et proprie membra Ecclesiae, dum
sancti acatholici, qui per Christum sancti fiunt, non essent vere et proprie membra
Corporis Christi Mystici. Est aliquid horribile! Influxus Christi in christianos est
Capitis in membra. Iamvero, habetne Christus duo corpora, unum pro catholicis,
alternm pro acatholicis? Duo corpora unius eiusdemque Capitis? Minime.

Ex altera parte, non videtur convenire ut in Concilio nostro, quod, inter alia,
sibi proposuit viam parare ad uniendos fratres separatos, proponantur aliqua quae,
cum non sint de fide, remanent discutibilia et adhuc perfici possunt sapientissimis
theologorum historicorumque discussionibus et lucubrationibus, cum guoad con-
cepta et facta tum quoad modum ea exprimendi. Talia proposita ansam praebere
possunt fratribus nostris quaerendis. Iam in nn, 8 et 10 plura, necessaria et
pulcherrima, dicta sunt de membris Ecclesiae. Ita, in n. 8, pag. 15, linn. 8-9, bene
enuntiatur veritas istis verbis. «...Sic nemo salutem obtinere valet, nisi mem-
brum Ecclesiae exsistat, vel voto ad eamdem ordinetur », Optime quoque decla-
ratur in n. 10, pag. 16, piam Matrem Ecclesiam semetipsam scire esse coniunctam,
plures ob rationes, cum fratribus separatis (lin. 7); fratres separatos habere parti-
cipationem consacrationis baptismalis... et communionem aliquam orationum, ex-
piationum et beneficiorum spititualium (linn. 13-14), immo et aliquam in Spiritu
Sancto coniunctionem (linn. 14-15), Omnia ista, necessaria et sufficientia, optime
declarantur, plenaque spiritu oecumenismi et caritatis evangelicae. Ad quid, ergo
recursus ille, de quo in n. 9, ad « antiguissimas traditiones », de quarum vera

mente et de sensu genuino sententiarum aliguorum sanctorum Patrum, iure adhuc
disputatur?

Supprimenda sunt ergo et e schemate delenda videntur quae sequuntur:

a) periodus « #on ponens obicem incorporationis... » quae habetur pag. 15,
n, 8, lin. 7, quia, ad baptismum quod attinet, obex poni potest validitati et licei-
tati sed non incorporationi, nisi baptismum sit invalidum.

b) Totus n. 9, utpote non gratus, male sonans auribus fratrum nostrorum
acatholicorum et non bene et exacte exprimens doctrinam, quae doctrina potest
relinqui scholis et alumnis ut ibi magis magisque elucidetur.

¢) Vetba « non solum » quae leguntur pag. 16, n. 10, lin. 15.

d) Periodus quae incipit a verbis « sed sua virtute... » usque ad verbum:
« incorporentur » (linn, 16-19).

e) Periodus « ... quibus illis solummodo frui licet, qui reapse sunt membra
Ecclesige » (linn, 25-26).

Cap. I1I: De episcopatu ut supremo gradu Sacramenti Ordinis, et de Sacer-
dotio. Revera nescimus cur actum sit in isto capite de episcopatu et de sacerdotio,
et non etiam de diaconatu ut gradus eiusdem Sactamenti Ordinis.

Cap. IV: De episcopis resideniialibus. Legenti n. 14, pag, 23, lin. 23 et seqq.
clare apparet episcopos in ecclesia habere potestatem propriam, ordinariam, cum
ipso officio episcopali coniunctam, iuris omnino divini, et ita ad ipsius Ecclesiae
constitutionem pertinere ut ne ipsa quidem suprema potestate pontificia aboliri vel
in aliud mutari possit, Quaero: ad quid totum hoe, si talis ordinaria potestas epi-
scoporum, talibus expressionibus et praerogativis depincta nonnisi #odo extraor-
dinario exerceri potest? sicur vult n. 16, pag. 24, lin, 30 et seqq. Quae ordinaria
sunt, ordinarie exerceri debere puto, et nonnisi extraordinarie exerceri non debere.
Ceterum, teste historia, omnibus ecclesiarum separationibus antecedente, electio-
nes episcoporum primi et secundi saeculi, non dedita opera neque consensu tacito
Petri successorum, sed potius dedita opera legitimorum successornm uniuscuiusque
apostolorum factae sunt; exercitium autem istius potestatis ordinariae includeba-
tur in ipsa electione ad talem vel talem sedem, utique post acceptam consacra-
tionem episcopalem. Coarctio exercitii istius potestatis, ita ut exerceatur solo modo
extraordinario sicut schema mavult, non ex ipsa natura istius potestatis ordinariae,
verum per positivas et successivas leges extitisse dicendam esse videtur, per evolu-
tionem scilicet, non primatus, sed exercitii primatus.

Expressio, ergo, haec: « nonnisi modo extraordinario exercetur... » non appa-
ret tam felix ad exprimendam veritatem. Ideo, pro n. 16, sufficere possunt dicta
in primis 7 lineis, 1. e, a lin. 22 usque ad lin. 28, ad verba: « ... in universam eccle-
sigm creditur ». Cetera autem istius numeri omitti possunt.

Cap. XI: De oecumenismo. Bona sunt quae in schema continentur de cecume-
nismo, licet ibi non dantur omnia quae dicenda erant. Habebitur occasio loquendi
denuo de oecumenismo quande sermo erit de schema a commissione praeparatoria
pro ecclesiis orientalibus parato. In nostro hodierno schemate, et praecise in n. 54,
pag. 83, linn. 3-25, optime exponuntur rationes guae militant pro mitigatione le-
gis, hunc vigentis, de communicatione in sactis. Tria tantum verba vellem mutari,
et quidem lin, 15 ubi dicitur: « Quia tandem ecclesia, licet invito animo, tolerat
mattimonia mixta... », Loco: licet invito animo, dicerem: licet rationabilibus ob
causis. Expressio ita cotrecta vel mutata, erit forsitan magis conformis spiritui
oecumenismi.

Exc.mus P. D. AEMILIUS GUERRY
Archiepiscopus Cameracensis

Venerabiles Patres,

Schema de Ecclesia, in principiis suis essentialibus saltem, mihi pla-
cet: ratione praesertim triplicis progressus doctrinae in quaestionibus
maximi momenti, nempe de Ecclesia Corpore Mystico, de episcopatus
collegialitate, de sacramentalitate episcopatus.

Decisio ista ultima, vero, actus sane erit inter praecipuos doctrina-
les Concilii, utpote apta sit imprimis ad unionem fovendam cum fra-
tribus orientalibus atque, secundo, ad tractatum de sacramento ordinis
renovandum, utpote tandem exinde consequentiae non parvae oriantur
quoad relationes inter episcopum eiusque presbyteros. Etenim istae re-
lationes fundantur super sacramento ordinis atque participatione sacer-
dotii, quod ab episcopo tamquam a Patre, sicut bene dicitur in cap. III
schematis, (cito): ex « veluti paternae plenitudinis abundantia » et a
capite in unitate presbyterii in presbyteris, derivatur. Attamen alius
optandus videtur ordo ex quo maior sequatur unitas inter capita consti-
tutionis de Ecclesia, secundum dispositionem ab em.mo card. Suenens
hodie expositam,

Unum votum tamen Concilio humiliter proponere cupio. In diversis
capitibus schematis nulla praesentatur argumentatio de una ex sublimio-
ribus ac characteristicis Ecclesiae Catholicae realitatibus, scilicet de pa-
ternitate episcopatus. Sane in cap. IV de episcopis residentialibus dici-
tur, lin. 9, quod (cito): « regunt ut fidelium patres et pastores gregum
suorum ». At vox illa « patres » sola habetur atque per transennam di-
citur. Immo, in nota 5 correlativa, monemur quod hoc verbo (cito) « in-
dicatur in Ecclesia esse potestatem patris familiarem et potestatem iuri-
dicam moderari spiritu pietatis qui inter fideles et episcopum interce-
dere debet ». Sed revera non de mera « potestate patris familiaris »,
qualis in iure romano invenitur, evocanda agitur, etsi spiritu pietatis mo-
derata.

Non solum de spiritu, nec de mirabili quadam imagine agitur, vel
de conceptu quodam sentimentali, sed de vera ac profunda realitate
constitutionis divinae Ecclesiae catholicae, quae vita est nostra, episco-
poruim, et ex qua verus sensus missionis nostrae hauritur. Et ideo emen-
datio postulatur quoad hunc punctum in uno vel altero ex capitibus
schematis de Ecclesia propter tres rationes.

Prima ratio. Conceptio haec paternitatis episcopi solidis nititur tum
Scripturae, tum Traditionis fundamentis:

Scripturae {cito): « Si decem millia paedagogotum habeatis in Chri-
sto sed non multos patres. Nam in Christo lesu per Evangelium ego vos
genui » (1 Cor. 4, 15). Distinguit ergo apostolus Paulus paedagogum a
patre. Pater autem est ille qui generat i. e. vitam communicat. Pater est
apostolus quia veram vitam communicat in Christo Iesu, vitam divi-
nam Spiritus Sancti, vitam gratiae et fidei. Hoc facit « per Evangelium »,
scilicet praedicatione seu nuntio evangelii salutis et mysteriorum com-
municatione. In hoc sensu, episcopus, successor apostolorum, pater est
missione sua evangelizationis, sanctificationis ac toto suo ministerio.

Traditionis: Sufficiat illum commemorare qui, primus, in epistulis
suis, episcopum signum et centrum unitatis Ecclesiae suae particularis es-
se ostendit, S. Ignatius Antiochenus: « episcopus, imago Patris »; « non
ad ipsum, episcopum, sed ad Patrem Iesu Christi eorum (fidelium) di-
rigitur submissio ».

Secunda ratio. Realitas illa paternitatis episcopi cum conceptione
vitali Ecclesiae religionis et hierarchiae cohaerct. Nomen patris epi-
scopo datum ideam praeclare evocat vitae; conceptioni nimis iuridicae
de Ecclesia alia substituitur, vitalis, de Ecclesia Dei viventis, Enumera-
tioni potestatum et Iurium praeponitur rmissionis, muneris spiritualis,
servitii, doni Patris filits. Iesus Christus, qui venit Patrem suum homi-
nibus revelare atque cum ipsis quibus dedit « potestatem filios Dei fieri »
relationes vivas statuere familiares, voluit etiam paternitatem Dei his in
terris in Ecclesia, emanationem ac manifestationem visibilem obtinere.
Haec est hierarchia apostolica; signum esse debet sensibile, veluti sa-
cramentum paternitatis Dei, ut in theologia orientali diceretur. Tunc
nomen illud quod capiti supremo hierarchiae apostolicae tribuere gau-
demus, ipsum vocamus SS.mum Patrem. Nomen illud dico plentssimum
sensum tunc obtinebit.

Tertia ratio: Huilusmodi paternitatis episcopi conceptio repercus-
siones magni momenti in regimen dioecesium in Ecclesia obtinere va-
let. Conceptio haec episcopo in memoriam revocat propriam promissio-
nem die episcopalis consecrationis factam, se dandi filiis suis sacerdotibus
ac populo suo in servitium altissimae caritatis quae in salvandis homi-
nibus in Ecclesia, quae est corpus mysticum Christi ac communitas fidei
et caritatis, reponitur ut, sicut dixit Iesus Christus, « ut vitam habeant
et abundantius habeant », Dixi,

16



242 ACTA CONC. VATICANI II — PERIODUS I

10

Exc.mus P. D. RAPHAEL GONZALEZ MORALEJO
Episcopus tit. Dardanius, aux. Valentinus

Venerabiles Patres,

Postguam tot tantique exc.mi immo ac em.wmi Patves locuti sunt vix
aliquid novum a nobis, praesertim episcopis titularibus, dicendum ve-
manet, Tamen omne « complexum » reiiciens et repetitiones non timens,'
relictis quaestionibus in singulis capitibus contentis, humiliter observatio-
nes quattuor circa schema de Ecclesia in universum praemitto,

1. Schemati unitas deesse videtur, nam: «) si singulatim capita et
universim ipsorum distributio perpendantur, nulla reperitur idea centra-
lis, quae princeps sit et ratio ordinis totius schematis; 5) e contrario, satis
animadvertitur alia capita ab aliis esse redacta et quidem diverso modo:
alia enim potius doctrinalia sunt et forte nimis synthetice exarata, alia
vero nimia diffusione Iaborant, particularia minima referunt, et magis
iuridica continent.

Censeo igitur schema reficiendum esse, ita ut: 1) commissio aliqua
parva, vel saltem unus theologus ei reddat eam unitatem thematicam
quae deesse reperitur, omnia circa ideam principem disponens, quae vel
ipsum * Corpus Mysticum esse potest, vel potius Ecclesia ut est Mater
et Magistra; 2) una eademque manus uniformitatem styli curet et debi-
tam capitum proportionem, iuxta ipsorum doctrinale momentum, resti-
tuat.

2. Liceat schema amplissimo titulo ornatur de Ecclesia, evidens est
omnia in ipso ad Ecclesiam militantem tantum referri. Cum ita sit, nonne
igitur oporteret ut titulo « De Ecclesia militante » donaretur non iam
cap. I sed totum schema? Sed potius optandum esset ut tota doctrina
de Ecclesia tractaretur, vel saltem schemati integro praemittendus esset
quidam prologus, in quo, ostensa primum doctrina generali de Ecclesia,
argumenta deinde exponerentur quae Concilium prae oculis habuit ad
doctrinam de Ecclesia in hoc mundo fusius ostendendam, et quidem no-
stris temporibus accommodatam.

Necesse est enim, in toto schemate clariori in luce ponere ea puncta
quae ab hoc Concilio mundus expectat, quae episcopi et universitates
ex orbe terrarum postulaverunt, et quae in hac aula multi Patres, etiam
in hodierna sessione, saepe, cordate et dilucide commemorati sunt.

3. Plene adhaereo postulatis ab em.mo D. card. Ruffini, ut capp. V,
VI et XI omnino supprimantur, dispertitis eorum normis, sensu potius

canonico et disciplinari, inter alia schemata quae eadem magis directe
pertractant,

Fundamenta dogmatica statuum perfectionis et status laicalis, prout
exponuntur in capp. V-VI, colligenda essent vel — ut ipse em.mus card.
proposuerat, in capite altero schematis reformati, sub titulo de membris
Ecclesiae, vel in introductione doctrinali proprii schematis, ut alii pe-
tierunt.

Quod attinet ad cap. XI de Oecumenismo, iam a Concilio constitu-
tum est ut in unum documentum componatur cum decreto de Oecume-
nismo, a secretariatu ad unitatem christianorum confecto, et cum de-
creto de wunitate Ecclesige, redacto a commissione de Ecclesiis orienta-
libus.

4. Iam vero, censeo cap. IX « De relationibys inter Ecclesiam et
Statum » eodem modo componendum esse in unum documentum cum
decreto de libertate religiosa a secretariatu ad unitatem christianorum
fovendam confecto, tum ut omnia simul compleantur in hoc cap. IX
schematis de Ecclesia, tum — si id opportunius videbitur — ut omnia
inserantur in schemate de libertate religiosa.

Animadvertite insuper, venerabiles Patres, in propositione a Con-
cilio approbata ultimo die sabbato, ad finiendam disceptationem de sche-
mate circa unitatem Ecclesiae, minime esse praevisum a quo haec tria
documenta in unum essent componenda: propono igitur ut commissio
mixta efformetur ex membris tum commissionis theologicae tum com-
missionis pro Ecclesiis orientalibus tum secretariatus de unitate christia-
norum, qude commissio non tantum haec tria documenta in unum fun-
dere curabit — ut iam est a Sacro Concilio constitutum — sed etiam
haec bina documenta de quibus agimus, scilicet cap. 1X « De relationibus
inter Ecclesiam et Statum » schematis de Fcclesia et decretum de liber-
tate religiosa,

His praemissis, liceat mihi exponere simpliciter, quibus oporteat,
nonnullas preces, quibus certum habeo complures ex Patribus concilia-
ribus adhaerere.

1. Omnes qui vel ad defendenda schemata vel ad ipsa impugnanda
loquuntur, rogandi sunt omittere omnia illa quae, vel modo loquendi
vel rebus ipsis, distrahant attentionem audientium a veris argumentis
quae afferre vel impugnare intendunt.

2. Preces quoque effundo ut priusquam in nostram quisque dioe-
cesim proficiscamur, nobis tradantur omnia schemata a commissionibus
praeparatoriis parata; si vero edita nondum sint, ut ipsa editio quanto-
cius perficiatur,

3. Credendum sane est eos, a quibus res haec pendet, animadver-

tisse regulas ipsius Concilii, post experientiam duocbus his primis men-
sibus peractam, denuo retractandas esse: nonnulla enim praecepta maio-
ris momenti minus valere visa sunt ad depellenda obstacula graviora.
Verum est providisse his amantissimum nostrum Patrem Papam Ioan-
nem XXITI, sed prudentiae quoque nostrae est cavere ne haec denuo ne-
cessaria fiant.

4, Rogo etiam ut inveniatur ratio apta ut Patres per suffragium
possint de singulis emendationibus opinari. Verum est — ut rev.mus
secretarius commissionis sacrae Liturgiae suo tempore tenuit — in Con-
cilio Vaticano I suffragationem tantum admissam esse ad illas emenda-
tiones quas commissio praecipuas retinuisset, conglobatis vel simpliciter
reiectis ceteris ab ipsa commissione. Sed liceat quoque notare a Con-
cilio Vaticano I validissimum subsidium abfuisse machinarum electroni-
carum, quarum valido adiutorio licebit procul dubio una eademque sche-
dula ad viginti, triginta vel fortasse quadraginta simul interrogationes
respondere.

5. Postremo: Nonne fieri posset ut suffragationes, praesertim cum
multae in ipso die sint, perficerentur disceptatione in aula interrupta?
Nisi haec ita fiant, non video quomodo possint attente considerari altis-
sima illa quae venerabiles Patres conciliares, post accuratam meditationem,
in medium protulerint. Dixi, 7

In textu scripto tradito: ' deest. * deest.

11

Exc.mus P. D. CAROLUS MACCARI
Episcopus tit. Emmausensis

Venerabiles Patres,

Schema nobis propositum, quamvis tempus congtruum ad maturius
perpendendum defuerit, videtur in genere probandum, immo sincera
laude gratoque animo excipiendum. Nam summam exhibet hodiernae
doctrinae de Ecclesia quae claritate et vigore praestat nostraeque aetatis
necessitatibus respondere contendit. Non video igitur — dicam humili
sinceritate —, quibus validis et obiectivis rationibus propositum sit
ut schema totum ' funditus recognoscatur atque integre renovetur, Haec
mea generalis probatio emendationes minime excludit, quae in schemate
tanti momenti peroppottunae esse poterunt...”

Agitur enim de quaestionibus, quae nostris temporibus maxime

etiam inter catholicos agitantur: fuse igitur et profunde tota haec mate-
ria tractanda est, ita ut documentum solemne — doctrina viva at non
vaga confectum — in Sacrosancto Concilio promulgandum paretur,
prout viri catholici cleri populique christiani instanter exoptant.

His praemissis, nonnullas animadversiones subiiciam quae ad cap. VI
de laicis spectant, quaeque utiles aliquatenus forsitan esse poterunt in
textus emendatione,

Vos omnes, venerabiles Patres, probe nostis partes, quae hodie laicis
tribuuntur in apostolatu catholico. Saepe passim audivistis et legistis
hanc nostram aetatem appellari posse « horam laicorum », qui « promo-
tionem » vel « emancipationem » nostris temporibus in Ecclesia obti-
nuissent. Dictiones huiusmodi, ut iam notavit Pius XII sanctae memo-
rize,” male sonant et periculo non carent, eo quod christifideles, praeser-
tim iuvenes, exinde falso concludere possent cooperationem laicorum in
apostolatu Ecclesiae esse aliquid prorsus novum in ipsa Ecclesia.

Quod autem hodie laici magis magisque activas et conscias partes
habent in apostolatu Ecclesiae, hoc omnibus manifesto patet; idque pro-
cul dubio sane iucundum est et maximi momenti, ut Corpus Christi
Mysticum novas semper acquirat vires novaque capiat incrementa. Quare
opportunum admodum in schemate doctrina de laicis non ita proponitur,
ut argumentis mere extrinsecis et contingentibus innitatur (v. g. ratio-
nes petendo a parvo numero sacerdotum, ut saepe fit), sed modo stricte
dogmatico et positivo exhibetur atque evolvitur: actuosiores scilicet
partes, quas laici nostris diebus habent in apostolatu Ecclesiae, utique
de facto oriuntur etiam ex auctis ubique necessitatibus apostolicis, sed
in primis et per se oriuntur ex alia ratione, et quidem altiore ac nobi-
liore, quae est nostra incorporatio Christo Mystico, cuius membra viva
efficimur per baptismum et corroboramur per confirmationem...

Haec doctrina si sollemniter proclametur in Concilio, et quidem per
synthesim claram et concinnam, non pauca beneficia exinde consecutura
praevidentur. Haec proclamatio enim, inter alia, causa erit laetitiae in-
numeris sacerdotibus et laicis, qui in hoc campo laborant, ipsorum actio-
nem apostolicam melius diriget atque confirmabit, nonnullaque dubia
atque incertas vel periculosas opiniones dissipabit.

Materia, igitur, in cap. VI tractata, elusque expositio generatim pla-
cet, sive quia perspicuam synthesim praebet guaestionum, de quibus
hodie multum sed non semper recte disceptatur, sive quia modo tem-
petato et firmo nonnullas fugat dubitationes atque errores, e ° aliquos
graviores, non ignorat.

Mihi liceat famen ® has breves quoad textum animadversiones fa-
cere:

1. Ad n. 22, pag. 37, brevior et clarior definitio « laici » deside-
raretur;

2. Ad n. 23, pag. 38...," fortasse clariore in luce ponendi essent ef-
fectus sacramenti confirmationis, vi cuius fidelis fit miles spiritualis mi-
litiae ad regnum Dei promovendum et defendendum...”;

3. Ad eundem numerum, in eadem pagina, verba linn. 2-3, « neces-
sitates et desideria sua patefacere possunt laici » non satis perspicue
significare videntur actuosam sociamque operam a laicis praestandam;
quam quidem cooperationem non licet ita imminuere atque extenuare,
ut propria laicorum actio eorumque operandi ratio nimis compescatut;
doctrina Rotmanorum Pontificam hac in re plus concedere videtur; ce-
terum, ut experientia docet,’ si cupimus adiutricern laicorum operam
efficacem, ardore plenam eamque docilem, opportunum est ut congruum
spativm relinquatur christifidelium actioni et in eorum opera maior
fiducia reponatur;

4. Adn. 25, pag. 40: sermo est de Actione Catholica in contextu...,"
qui ex una parte nimis coarctare videtur campum ipsius Actionis Ca-
tholicae (dicitur « in rebus mere religiosis »), ex altera vero parte vide-
tur extendere appellationem, Actionis Catholicae propriam, ad alia opera
atque apostolatus associationes, quae « Actio Catholica » proprio sensu
dici nequeunt; hucusque enim strictiore et proprio sensu Actio Catholica
appellata est, in documentis Summorum Pontificum, peculiaris illa apo-
stolatus forma, quae directe subiicitur sacrae hierarchiae ac proinde
quemdam publicum officialemque characterem prae se fert. Cum de hac
quaestione, ut puto, rursus agendum erit in schemate de laicorum apo-
stolatu, definitiva solutio huius quaestionis »agni ' momenti heic non
praeveniatur, Quapropter verba « quae participatio nominis Actionis Ca-
tholicae usu venit », in linn. 14-15, viderentur vel supprimenda — eo
magis quod incisum constituant —, vel hac fere ratione emendanda:
« quae participatio, si forma organizata sub directa ... auctoritatis ec-
clesiasticae subordinatione exprimitur, nomine Actionis Catholicae usu
venit »; periodus, vero, quae immediate sequitur, compleri deberet uxta
v. g. felicem dictionem primae Romanae Synodus: « Ideo Actio Catho-
lica aliaque apostolatus opera » etc. Haec autem dicta sunt non ob mi-
norem aestimationem aliarum apostolatus associationum, quae splendi-
dam eamque desideratam atque efficacissimam coronam Ecclesiae for-
mant,” sed ut Actioni Catholicae, iuxta pontificia documenta, specialis
natura ac speciale munus inter omnes apostolatus formas servetur. Dixi.

In textu scripto fradito: ' deest. * textus utique perfici potest, immo
debet, ut eius partes aptius inter se cohaereant, et expositio, quandoque, maiore

polleat efficacitate, * deest. * qua non solum officio tenemur aedificandi
et tuendi regnum Dei in nobismetipsis, sed etiam illud propagandi atque defen-
dendi apud fratres. 5 deest, ® deest. T linn. 11-12, 8 Qua de

causa confirmatio considerari potest sacramentum proprium apostolatus catholici
{cf. concinna et lucidissima expositio S. Thomae in parte TIT Summ. Theol., q. 72).
® deest. " quodam. ' sumini. ¥ specialique. '3 efformant.

12

Exc.mus P. D. THOMAS HOLLAND
Episcopus tit. Etennensis, ¢. s. d. Portus Magni

Venerabiles Fratres,

Ingenue confiteor, primo intuity, hoc schema valde placuit ez adbuc’
bonum opus illud considero — notetis bene: « considero », non « desi-
dero» (qui bonum opus desiderat aliam rem desiderat)® —. Attamen, lydio
lapide applicato ad punctum huius schematis * quod etiam bonum opus
est episcopatus,” deficit a legitimis exspectationibus. Et hoc non dico
(pace totius Conferentiae episcopalis principatus ® Monacensis) quia epi-
scopus sum titularis, sed quia fratres nostri separati legitime hic -— ez
alibi, ut credo © — nobiscum stant in exspectanda completione doctrinae
Vaticani I in hac re. Hoc est in votis; aliquo modo est e’ in promissis.

Nunc vero, parturiunt montes et exit — non certe ridiculus mus —
sed tenuior macilentiorque tractatus, qui animum dubio pulsat utrum
adaequata studia in re requisita facienda adhuc sint, vel utrum affectus
aliquis reverentiae ° eorum adaequatam expressionem impediat. Certe non
deberet impedire; nam, Fratres mei venerabiles,” si de una veritate no-
strae fidei edocti luculenter sumus in bac aula, est de veritate necessita-
tis * primatus Summi Pontificis. Gratias agamus Deo super hoc inenarra-
bili dono eius.*

In alia parte schematis, ni fallor, apparet praeprimis manus unius
eximii theologi, qui abhinc triginta et amplius annos doctrinam tradebat
bic Romae '* de magno et glorioso Corpore Christi quod est Ecclesia.
In illis annis, qui ad eius pedes sedebant, sive in exercitationibus prac-
ticis sive in cursibus peculiaribus, ut puta de Corpore Christi in Patribus
graecis, exinde quadam visione frui potuerunt, qua plura et praeclara, in
opere redemptionis dispersa, in unum cohaerebant, luce vivida perfun-
debantur et ad praxim provocabant.

Hanc partem schematis ergo...'” grato animo accipio. Quae mea
gratitudo et vestra erit, Fratres venerabiles, si memineritis quod huius
theologi doctrina ad litteram fere inventa est in litteris Encyclicis Mystici

Corporis. Utique, Pius enim Papa XII, beatae recordationis, dum filiis
bello distractis loqueretur de honore, dignitate et sublimitate pertinendi
ad illud Corpus in quo omnes eadem veritate, Spiritu et pane, usque
ad vitam perennem enutrimur, in verbis fere locutus est huius theologi
de quo est sermo. Et laetus omnino sum Aanc ' occasionem arripere illi
gratias reddendi ..."* ex corde...”"

Age vero, hoc schema nostrum tam proficua doctrina refertum, die-
bus prioribus occasio facta est voces hinc inde audiendi, quae, ut non
unus ex nostris ingenue fassus est, prima iecerunt semina profundae
deiectionis animi de futura sorte huius Vaticani Concilii II.

Ex una namque parte, explicite abdicata est ulla spes ut schema se-
riam considerationem in aula nancisceretur. Ex altera parte, nonnulla
dicta sunt, modo cette concionatorio, quae in posterum difficiliorem
reddant viam, qua magna talenta huius Concilii, viribus consertis, simul
in refectione huius schematis collaborent. .

Mihi ergo, anxio animo de schemate cogitanti, occurrit notum illud
principium: « Distingue tempora et concordaberis iura ». Ideo rogo vos,
Fratres venerabiles, estne nosttum propositum in omnibus vocibus a
Concilio proferendis, semper eodem tenore, stylo, et accenty loqui? Vel
paulo aliter rogo:’’ quae a nobis dicenda sunt ad easdem semper diri-
genda sunt® personas? Si « utique » dicendum est, tunc vere angustia-
mur. Ego non video quomodo non erit valedicendum multis quae Conci-
lium forsan dicere debet; amplius non video quomodo de quibusdam
capitibus doctrinae apte et adaequate unquam loqui poterimus. Quod
praecise a quibusdam, ut in praesentibus disceptationibus panditur, nunc
vere timetur,

Ego, vero, crediderim quod aliter res se habeat; et hic libenter se-
quor exc.mum Lefebvre: nec admodum quassatus sum rationibus heri
in contrarium adductis. Quaedam, putaverim,'” documenta paranda
sunt ..." quae directe homines universos respiciunt, ubi veritates de
opere Redemptionis in Christo et Ecclesia, stylo fluido, ab omni techni-
calitate purgato, amanter et humiliter, « kerygmatice » si vultis, prae-
conium habeant. Ibi nullatenus ut iudices sed ut pastores, fratres, con-
servi, co-redempti, loquamur. Ulterius, divisiones gratiarum sunt. Ex iam
actis in hoc Concilio, apparet qui inter. nos necessario charismate donen-
tur, ut talibus documentis operam navent. Ideo,”’ deputentur nunc illi
Patres qui medicamentum misericordiae populo melius sciant praebere,
Audiatur clare haec vox; est enim vox valida et vera Ecclesiae; et ma-
nus illico ad opus mittantur, ut nos in proxima sessione approbemus
quod interim confectum fuerit, Hoc ergo dictum sit de uno genere docu-
mentorum.

Nunc vero, nonne oportet ut alia habeantur documenta in quibus
prout necessarium est, et semper erit, Ecclesia sibi ipsi loquatur? Non
enim hodie, in societate pluralistica, adhuc possibile videtur ut eisdem
vocibus, eisdem documentis, Ecclesia omnibus hominibus loquatur, et
identidem simul fudicium ferat de thesauris in deposito revelationis con-
tentis eo modo ut theologi, praedicatores, studentes theologiae indesi-
nenter illuminentur, pascantur et in profundiorem veritatis intelligentiam
ducantur, ut olim semper factum est a Conciliis.

Iam dixi in exordio quomodo ex unius theologi doctrina de Corpore
Christi quod est Ecclesia plures e nobis profectum magnum habuimus,
qui a magisterio ordinario postea in communem fidelium usum large ef-
fusus est.

Praebeamus et nos, venetabiles Fratres, digna et serena fidei ** mo-
numenta quibus, mediante pastorum meditatione et praedicatione, postea
indeficiens lumen et pabulum fidelibus prostet. Certe omni cura labore-
mus etiam in his, ut positive, pastoraliter et oecumenice progrediamur,
quantum fieri potest. At consentiamus quod ipsa materia subiecta de qua
agimus, exigit et ipsa tractationem aptam et adaequatam, quae non il-
lico omnibus hominibus pervia est...*

Praeses: Tempus finitum est, exc.me Domine!

Orator: Dixi!

In textu scripto tradito: ' Etiam nunc, * deest. ¥ elus *juxta
S. Pauvlum bonum opus est, scil. episcopatum. # episcopi. ¢ deest.
" deest. # quidem reverentialis. ? deest. " sumus ex experientia
in hoc Concilio, est de necessitate. ' deest. 2 deest. " yere,
1 deest. ' quam maximas. '"" Nam omnes scitis, venerabiles Frattes,
quantum solatii tunc {fuerint illa verba; gquantae utilitatis et frugis usquedum
manent. ' deest. " dirigere, ' deest. *® ut puto. *! deest.
#* deest. #' In genetre ergo, relate ad hoc schema (et forsan omnia theologica)

propono: maneat alibi discutiendum; demptis capitibus quae melius cum aliis
matettis cohaereant. Ulterius abbrevietur, emendetur, in quantum res ferat, pur-
getur a nimio juridismo et ceteris, Attamen quae ex antiquissima traditione requi-
runtur ad furium Christi Corporis in terris expressionem et conservationem, intacta
maneant. Interim et alia vero parentur monographa, nomine totius Concilii postea
edenda, in guibus soluto sermone posthabeatur omnis alia voluntas, nisi illa infun-
dendi oleum et vinum in hominum plagas eosque in stabulum ducendi. Et stabulum
est etiam Fcclesia, omnesque nos, pro modulo, sumus stabularii. Nescio vero utrum
omnia quae dicenda habeamus, quasi ex stabulo dici possint.

13
Exc.mus P. D. ALBERTUS DEVOTO

Episcopus Goyanensis

Em.me Prgeses, venerabiles Patres,

Generalia dicam et particularia scripto tradam.’

Ut praecipua inter quaestiones in hoc Concilio tractandas, enixe de-
siderabatur ea quae ad naturam et constitutionem Ecclesiae refertur.

Sed quid a non paucis episcopis, sacerdotibus et fidelibus desidera-
batur dicendum circa thema tanti momenti?

Imprimis descriptio biblica Ecclesiae, non tantum modo essentiali
facta, sed etiam modo, ut ita dicam « existentiali », i. e., ratione habita
efus incarnationis in hoc mundo. Haec descriptio, peroptime facta est
ab ipso Christo Domino in parabolis de regno Dei, in quibus Ecclesia
non praesentatur ut aliquid perfectum et ideale, sed ut opus quod
— etsi sit divinum — tamen ab hominibus in historia faciendum est.

De facto omnes scimus Ecclesiam omnes difficultates proprias suae
incarnationis pati, quae difficultates non tantum ab extrinseco, sed etiam
et praesertim ab intrinseco, i. €. a peccatis et limitationibus membrorum
proveniunt. Feclesia enim quae nunc est in via ad Patriam, tentum ®
erit sine ulla ruga et sine ulla macula in adventu Domini sui in fine saeculi.

Ex alia parte desiderabatur clara et evidens revalorizatio notionis
totius « Populi Dei », per Baptismum congregati, ut initium totius con-
stitutionis de Ecclesia. :

Tertio loco, attendebatur Concilium loqui modo praeciso de collegia-
litate episcopatus eiusque responsabilitate in totam Ecclesiam, necnon
de ambitu episcopalis functionis.

Desiderabatur etiam positiva acceptatio et stimulatio liberae opi-
nionis publicae in Eecclesia, quae ad exercitium potestatis regiminis mul-
tum iuvat, ita ut sine illa, tale exercitium vix aut ne vix quidem, op-
portuno modo exerceri possit.

Forsitan, quod magis attendebatur a Concilio Vaticano II, erat prae-
sentatio Ecclesiae in sua evangelica simplicitate et in suo spiritu pauper-
tatis, ita ut vivum et authenticum testimonium daret coram mundo ho-
dierno, suam missionem in praesenti vita non esse dominationem, sed
regnum Dei aedificare praesertim in servitute pauperum et eorum qui pa-
tiuntur.

Sed reapse, schema ut iacet non respondet his legitimis et sinceris

aspirationibus multorum fidelium. Ergo totum schema recognoscatur, ita
ut melius et clarius appareat credentibus et non credentibus verus vultus
Ecclesiae Christi, Dixi.

In textu scripto tradito: ' deest. ® deest.

Animadversiones additae:

Praeter haec, circa schema nobis propositum haec notanda sunt in concreto:
1. Imptimis guoad materigm:

2) Primum caput, quamvis de natura essentiali Eeclesiae bene agit, tamen
non satis efus realem conditionem in hoc mundo exprimit;

b) non pauca bona dicuntur cum de laicis loquitur, sed notandum materiam
in nn. 24 et 34, potius ad schema de apostolatu laicorum pertinere;

¢) n. 10, ubi de unione cum separatis, ad schema de wuwitefe transeat.

2. Deinde guoad ordinem servatum:

@) Doctrina « de magisterio », cap. VII, cum doctrina de episcopis coniun-
gatur, ita ut non appareat tanquam aliquid absolutum et segregatum a toto;

5) Doctrina « de necessitate Ecclesiae » coniungatur — ut in aula dictum
est — cum doctrina de natura et fine Ecclesiae:

¢) ubi res est de episcopis, videtur melius ordo inversus, ita ut incipiatur
a notione collegii episcoporum;

d) munus annuntiandi Evangelium ad ipsam naturam Ecclesiae pertinet,
ergo substantia cap. X ad cap. I transeat, reliqua vera ad schema de missionibus.

3. Denique quoad indolem seu modum:

a) Schema est valde diffusum et repetitiones non necessarias habet;

b} saepe, cum omnes casus possibiles examinare vellet in minimis immora-
tur, et sic facile non tantum claritas, sed etiam ipsa medulla constitutionis evane-
scit (v, gr. pag. 23, lin. 11 ss.);

¢) modus loquendi, potius biblicus sit quam iuridicus, non praecise ratione
citationum textuum S. Scripturae, sed ratione spiritus et orientationis materiae.

Conclusio: Schema recognoscatur ad sensum emendationum propositae, reti-
nendo ea elementa, quae bona sunt,

14

Exc.mus P. D. IOSEPH VAIRO
Episcopus Gravinensis et Montis Pelusii

Huius constitutionis de Ecclesia schema, venerabiles Patres, mihi
iuxta modum placet.

Placet enim cum, ex una parte, militantis Ecclesiae fundamentalem
structuram ac divinam missionem a Christo Domino Conditore statutas,
et clare tradat, et firmiter tueatur, ex altera autem, eandem Ecclesiam,
non sub aspectu tantum apologetico et institutionali...,” sed sub aspectu
quoque dogmatico et mystico proponere intendat. Eam enim exhibet

tamguam mysticam Christi corpus natura theandtica praeditum, fidei
obiectum et mysterium, Incarnati Verbi mysterio assimilatum; eandem-
que, et hierarchicam seu iuris, et charismaticam seu caritatis, unam esse
Ecclesiam affirmat.

In quo schemate tamen quaedam desiderantur, quae negligenda non
esse duco. Desideratur amplior Ecclesiae prospectus quae, licet diver-
sis sit in statibus, una eademque est in tempore peregrinationis et in
acternitate mansionis — ut verbis S. Augustini utar —, duas vitas sibi
divinitus praedicatas et communicatas noscens, quarum altera est in via,
in opera actionis, ubi habentur mali permixti, altera vero in patria, in
mercede contemplationis, ubi mali commixti non etunt...” Ecclesia enim
peregrinans essentiali et immanenti intentione, sicut via ad terminum et
ordo ad finem, ad caelestem Terusalem tendit.

Schema vero Ecclesiam militantem, seu peregrinantem, effert absque
hoc ipsius necessario contextu, efusque finem videtur innuere, in cap. 11
praesertim, in n. 8, esse tantum individualem animarum salutem pro-
movere ac spondere. Quod quidem in dubium revocari nequit, cum plane
verum sit personam Deo et sibi existentem, ad Dei glotiam ac ad suam
ipsius perfectionem esse creatam. Obliviscendum tamen non est nos
vitam aeternam, animarum salutem, Dei gloriam, nostramque plenam
perfectionem liberrimo et amantissimo Dei consilio adepturos esse in
aeterna et perfecta communione, qua omnes electi, unum in Christo effor-
mantes, divinam participent vitam, Deum sicut est videntes eumque lau-
dantes et perfecta caritate diligentes ac perenni beatissimo gaudio fruen-
tes. Quae perfecta communio illa est caelestis urbs Ierusalem, beata pa-
cis visio, dotata Patris gloria, respersa sponsi gratia, quae agno imma-
culato, sponsa non habens maculam et rugam exhibetur...”

Desideratur praeterea in schemate nexus illustratio inter Corpus Chri-
sti Mysticum et Trinitatis mysterium. In eo enim analogia tantum cum
mysterio Verbi Incarnati innuitur. Corpus Christi Mysticum, revers,
divina et humana communio (coinonia) est, qua ineffabilem in simplici
naturae unitate communionem Patris et Filii et Spiritus Sancti, homines,
cum Christo Verbo Incarnato concorporales effecti, quodammodo parti-
cipant et imitantur. Est igitur Ecclesia, ut S. Cyprianus docet, de uni-
tate Patris et Filii et Spiritus Sancti plebs adunata...* Quam ob rem Ec-
clesia, cum sit personarum communio, minus recte, ut iam in aula nota-
tum est, « persona mystica » in schemate mihi videtur appellari.

Malim dein evidentius in schemate emineat munus centrale, quo
doctrina Corporis Christi Mystici, in synthesi catholicae veritatis, et fide
credendae et operosa caritate perficiendae, fungi possit et debeat, Thema
enim, quod divinus Magister in sua praedicatione continenter et multi-

farie evolvit, est Regnum Dei, quod est Ecclesia. Doctrina ceteroquin
Corporis Christi Mystici, integrum corpus operis Filii Dei Incarnati
complectens, ut docet S. Irenaeus...,” tum fidei veritates, tum vitam ac
mores singulorum fidelium, christianarum societatum, maxime vero Ec-
clesiae, opus apostolicum ad Christum velut ad centrum refert, eaque
omnia ad perfectam, ac fructuosam, in veritate et caritate, unitatem re-
digit.

Malim etiam sacerdotium stricte sumptum, hierarchicum semper ap-
pelletur, non vero ministeriale, cum universali sacerdotio christifidelium
quoque quoddam, limitibus bene definitum, ministerium agnoscendum
sit. Ita — ut unum exemplum afferam —, sponsi, cum sint ministri,
et quidem ordinarii, matrimonii sacramenti, personam, in casu, Christi
gerunt. Sacerdotium hierarchicum, autem, velim consideretur veluti so-
lidalis sttuctura in Christi Corpus vitaliter inserta, cuius vertex est Ro-
manus Pontifex, Beati Petri successor, et Christi Vicarius, qui Petra
permanet super quam Ecclesia aedificatur ... et fratres in fide confir-
mat ..." et totum Christi gregem pascit..." Huius sacerdotii plenitudo et
fecunditas in episcopis inest, qui collegio apostolorum succedunt, eo-
rumque missionem docendi omnes gentes easque sanctificandi et regen-
di ..." in aevum continuant. Quod sacerdotium etiam presbyteri tanquam
episcopalis ordinis cooperatores vere participant.

Malim insuper relationes inter Ecclesiae magisterium et civitatis au-
tonomiam quae dicitur, accuratius et profundius perpendantur, praeser-
tim ad quaestionem~quod attinet de authentica interpretatione iuris na-
turae. Quaerendum esse mihi videtur utrum magisterii Ecclesiae com-
petentia sit exclusiva, ita ut civitas hanc authenticam intetpretationem
semper ab Ecclesia repetere debeat an ipsa civitas polleat naturali auto-
noma competentia ea iuris naturae principia authentice interpretandi
quae ipsius constitutionem respiciant.

De identitate, tandem, Corporis Christi Mystici cum Ecclesia Apo-
stolica Romana, hoc notandum censeo: eam esse omnino veram, quamvis
inadequate, ut vetbo Scholae utar, intelligenda sit. Ecclesia Apostolica
Romana est Corpus Christi Mysticum qua Ecclesia peregrinans. Attenta
divina methodo Incarnationis nihil mirum quod Corpus Christi Mysti-
cum, vitam tetrestrem degens, quadam geographica determinatione de-
finiatur.' Roma, enim, universo caritatis coetui praesidens (prokatemene
tés agapds), ut ait S. Ignatius Antiochenus...,'" est via unica et neces-
saria qua ad patriam pergimus. Dixi.

In textu scripto tradito: ' cul etiam in Conc. Vat. T constitutionibus dogma-

ticis de fide (Denz. 1793; 1794) et I de Ecclesia (Denz. 1821-1840) consultum

fuit. > (cf. S. Aug., Brev. coll. cum Don. 111, c. 10, n. 20 et In loann. Ev.

tr. 124, 5). ® (Epb. 5, 27). 1 (De Or. Dom. c. 23). * (Adv, Haer.

1. 1,¢ 9, n 4). b (Mz. 16, 18). T {Lc. 22, 31). * (fo. 21, 15 ss.).

¥ (Mt., 28, 18-19). " designetur, '" (S. Ign. Ant. Ad Rom. E. P. 52).
15

Exc.mus P. D. FRANCISCUS HENGSBACH
Episcopus Essendiensis

Venerandi Patres,

Animadversiones et vota plurium Patrum, relate ad nostrum sche-
ma, approbo. Laudo laborem in eo contentum; sequor criticam factam
ab em.mis card. Liénart, Alfrink, Dopfner, Ritter, Gracias et Frings;
porro criticam cuiusdam clericalismi et iuridismi in eo occurrentis. Se-
quentia tamen puncta addere velim:

1. Tamquam initium totius schematis ponatur aliquod caput quod
agat de lesu Christo, Capite et Domino suae Fcclesiae. Rationes hae
sunt: «) Primatus et excellentia Christi relate ad Ecclesiam magis ita
pateret; ») fundamentum christologicum clarius appareret omnis eccle-
siologiae; ¢) speciale caput de Christo in initio decet, cum conclusio
totius schematis speciale caput est de Beatissima Virgine.

2. Consentio iis qui desiderant assumptionem schematis de Beatis-
sima Virgine tamquam partis huius schematis. Ratio est: Clarius ita ap-
paret fundamentum christologicum omnis mariologiae. Hoc multum con-
ferre potest ad fovendam pietatem erga Beatissimam Virginem apud ca-
tholicos et non-catholicos.

3. Propono ut funditus reformetur cap. IX de relatione inter Eccle-
siam et Statum. Caput enim, uti iacet, non satisfacere videtur toti ho-
diernae doctrinae ecclesiasticae de hac relatione inter Ecclesiam et Sta-
tum; praesertim prout a Pio Papa X1l evoluta est. Auctores insuper
catholici et quidem ' bene meriti iniuste censurari videntur.

4. Propono ut secunda pars cap. VI, de laicis, quae agit de aposto-
latu laicorum, coniungatur, tamquam pars doctrinalis, cum schemate de
apostolatu laicorum. Hoc melius fieret in subcommissione aliqua mixta
ex membris utriusque commissionis. Hoc idem fiat quoad cap. 1X de
relatione inter Ecclesiam et Statum, Ratio: De eadem materia, etsi sub
diverso aspectu, agitur in utraque commissione, Requiritur ergo aliqua
correspondentia inter ea quae doctrinaliter dicuntur in schemate theolo-
gico, et ea quae practice dicuntur in schemate de apostolaty laicorum.

5. Ad utrumgue caput, de laicis et de relatione inter Ecclesiam et

Statum, haec mihi addere liceat. In cap. VII, de magisterio, loquimur de
cooperatione laicorum cum magisterio Ecclesiae. Postulatur in n. 34,
lin. 11 ss., ut a magisterio ecclesiastico laici adhibeantur tamquam periti
in rebus, ex. gr. juridicis et socialibus. Cur hoc postulatum non appli-
camus ad nostrum laborem? Sumus cum Romano Pontifice supremum
magisterium in Ecclesia. Loquimur de quaestionibus hic, quae summi
momenti sunt in vita sociali et publica, praesertim pro laicis. Commissio
de apostolatu laicorum certo aliquos laicos competentes invenire posset
qui nos tamquam consultores multum iuvare possent. Dixi,

In textu scripio tradito: ' deest.

16

Exc.mus P. D. MICHAEL DOUMITH
Episcopus Sarbensis Maronitarum

Venerabiles Patres,

In votis episcoporum fuit ut Vaticanum II aliquam constitutionem
de episcopis ferat, complementariam constitutionis Vaticani I de Romano
Pontifice, in qua successores apostolorum, sive in collegio sive singuli,
describerentur in suo munere pastorali, ut habeatur completa expositio
doctrinae de hierarchia ecclesiastica tam pro catholicis quam pro fratribus
separatis, qui sic agnoscerent episcopum quem noscunt et non tam mi-
rarentur de ipso Romani Pontificis primatu.

Loco huius optatae constitutionis, habemus schema de Ecelesia in
genere, ubi inter alia, de potestate episcopali tractatur, et modo tam
analytico, ut inde ipsa res obscuretur. Ad quod probandum, praetermis-
sis alils quae scripto remittam,” sufliciat afferre aliquas animadversio-
nes de episcopis:®

1. Cum episcopalis potestas describitur, frequenter memorantur mo-
nita ad bene utendum de hac potestate et frequenter memoratur® prima-
tus Romani Pontificis a quo pendet haec potestas;” sicut mater quae filio
dat aliquod ludibrium et quae timet ne illud frangat.

2. Ipsa potestatis descriptio est incompleta:

— In ordine mystico: affirmatur ..." episcopatum esse supremum
gradum sacramenti ordinis, sed non dicitur quid sit sacerdotium in
seipso, nec quid sit in sua habitudine ad sacerdotium Christi et ad Cot-
pus Christi, sacramentale et mysticum, et vix dicitur quis sit locus epi-



256 ACTA CONC. VATICANL II — PERIODUS 1

scopi relate ad suum presbyterium et ad suam Ecclesiam et ad aposto-
larum.

— In ordine iuridico: affirmata triplici potestate episcopi, non
concluditur quod habet ture divino accuratam potestatem pascendi gre-
gem, nec enuntiatur quid in iure providendum sit ut haec potestas vere
et plenc exerceatur.

3. Haec descriptio, analytice facta, consecrat disciplinam vigentem,
quae non est — ut videtur © — immunis ab omni acquivocatione.

In schemate distinguuntur potestates ordinis nempe, regiminis et
magisterii, et de illis tractatur, diversis in locis sine ulla connexione.
Porro haec distinctio, utilis in expositione, fit captiosa si sumitur ut
norma iuris.

Consuetudo antiqua eras " ut non consecretur episcopus (aut etiam
sacerdos ") nisi ad missionem pastoralem, titulo scilicet alicuius Eccle-
siae, quae in ipso ritu consecrationis designatur, ita ut consecratio ipsa
reddat subiectum habilem ad missionem implendam. Hoc modo epi-
scopatus possidebatur indivise, in tota sua plenitudine, et, eo quo ali-
quis ad collegium aggregabatur per consecrationem, eo ipso deputa-
batur ad missionem. Et ideo omnis potestas considerabatur ut « diaco-
nia » scil. ut ministerium in Regno Dei exercendum ad illud promo-
vendum. Qui modus appatet sa¢ ' consonus ipsius rei naturae, nam missio
est ratio ordinis et ordo est fundamentum missionis, Non ideo negatur
ius superioris auctoritatis, immo ipsius interventus necessarius est ad
moderandum usum potestatis...""

In disciplina autem vigenti, distinctio potestatum sumitur ut regula
iuris; et potestates ita inter se distinguuntur ut etiam separatim conce-
dantur. Sed concedendo potestates, unam sine alia, coniunctio illis con-
naturalis disiungitur, ..."" non sine perturbatione, ut videtur, in ipso
episcopatu. Et hoc modo ™ norma nova introducitur, et novus ordo
instauratur. Nam dum potestas ordinis, qua quis ad collegium aggrega-
tur, ita inhaerens in subiecto censetur ut aboleri aut absorberi non possit,
iurisdictionis potestas, qua quis ad missionem deputatur, non ex natura
rei " derivari dicenda est, sed « ad nutum deputantis » concedi. Unde
regula disciplinae, quae ex sese ad moderamen collegialis potestatis re-
quiritur, iam fit aliquo modo in substitutionem potestatis...'' Et hoc
modo consecratio episcopalis evadit mere accidens et totum regimen re-
ducitur ad aliquid mere iuridicam. Et eo ipso instauratur ordo directae
administrationis et evacuatur collegialis potestas " per viam facti. Sed
eo ipso etiam non videtur quomodo episcopi non sint delegati aut '’
vicarii Romani Pontificis, et quomodo illorum potestas maneat propria.

Ideo redeundo ad antiquam disciplinam, scil. potestatem episcopa-

lem non concedendo sine consecratione, nec consecrationem sine mis-
sione, sive ad Ecclesiam sive ad officium, et quidem pastorale, redimus,
ut videtur, ad rei veritatem, Et tunc vitatur fictio iuris, vitatur functio-
narismus et saecularisatio sacrarum institutionum, redintegratur episco-
patus in suo pristino valore, etiam collegiali, et ipse primatus non fugat
collegialitatem sed ab ea appellatur. Ef fratres separati forsan agnoscent
et episcopum catholicum et primatum.” Hanc tamen quaestionem dif-
ficilem fateor, ideo illam reverenter submitto sapientiori iudicio Patrum.
Dixi.

In textu scripto tradito: ' deest. ? Sunt in schemate quae ad rem non
veniunt, vel non veniunt secundurn ordinem: ita capp. V et VIII ad rem non
veniunt si agitur tantum de episcopis; si autem de Ecclesia, ne interponantur inter
capita ubi de potestate episcopali. Sunt etiam quae ad rem nihil novi afferunt:
quae in capp. I et IT de Ecclesiae natura et membris dicuntur, referunt doctrinam
quae in tractatibus theologicis exponitur, et quae obnoxia est iisdem difficultatibus,
quin afferatur aliquod principium ad elementa unificanda aut difficultates solven-
das. Ex una parte affirmatur identitas inter Corpus Christi Mysticum et Ecclesiam
Romanam, et ex alia parte quod sunt extra hoc venerandum Corpus qui gratia
sanctificante fruuntur; sed in hac duplici affirmatione non apparet nexus inter bap-
tismum et gratiam. Non dicitur quod character baptismalis est titulus ad gratiam
acquirendam et obligatio ad illam quaerendam, nec quod gratia votum characteris
impressi complet et votum characteris imprimendi continet, ut intelligeretur cur
ommnis baptizatus debeat gratiam quaerere, et cur omnis fustificatus, citra baptismum,
debeat Ecclesiam gquaerere. Et quia non dicitur, non videtur quid novi afferant
haec duo capita, quod iam non multoties dictum fuit in documentis anterioribus.

* deest. * deest. 5 in cap. III. 5 deest. T fuit. ¢ presbyter.
® deest. I in membris collegii. et 12 deest. 12 officii.
1 ipsius. ¥ collegialitas. 1% deest. " Tunc fratres separati agnoscent

catholicum episcopum et forsan non mirabuntur de ipso primatu.

17
Exc.mus P. D, IOSEPH DESCUFFI

Archiepiscopus Smyrnensis

Venerabiles Fratres, dilectissimi Observatores,

Loguens ultimo loco celeri gradu ad finem orationis properare de-
bet.' Usque nunc pluries in hac aula audivimus disertissimas® oratio-
nes, pias exhortationes necnon duros sermones et etiam solemnes obiur-
gationes * tamquam si propter libertatem feliciter concessam cogitandi,
loquendi et proponendi, in periculo forent integritas fidei et regiminis,*

17

amor veritatis et reverentia erga Sanctam Sedem. At feliciter talia mala
timenda non sunt, In cordibus episcoporum pulsat cor Christi” Ni foret
perditio pretiosissimi ° temporis, gaudendum esset tantam materiam sive
oppugnatotes, sive propugnatores ef #osipsos ' invenisse ad examen con-
scientiae propriae * faciendum de sinceritate ez puritate° intentionum et
de caritate ac mutua reverentia debita.”

Accedamus ad argumentum.’’ Missionarii in oriente, ef ommes epi-
scopi et sacerdotes alibi,”" in eorum sinceris conversationibus cum mem-
bris Ecclesiarum non catholicarum saepe saepius audiunt haec verba:

1. Primatus Romani Pontificis non verbis Christi et traditione pro-
venit, sed factis historicis et politicis, quae propensioni ™ Romano-
rum Pontificum faverunt, Fratres, patcite verbis relatis.

2. Si Summus Pontifex est infallibilis, vana evadit infallibilitas Eec-
clesiae.

3. Si Ecclesia est infallibilis, quid prodest infallibilitas Summi Pon-
tificis?

Est dilemma, quod scholastici appellabant « argumentum cornu-
tum ».""

Non tractabo primam obiectionem, quia brevitas temporis concessi
non permittit longas dissertationes historicas evolvere: speciatim quando
aliquis loguitur wltimus.”

- Ad secundam et tertiam devenio, ubi verba, quantumvis nuda et
rudia videantur, famen *° ad meritum et nodum quaestionis, quae Eccle-
siam christianam " dividit, maxime pertinent, scilicet de primatu et in-
fallibilitate Summi Pontificis. In Concilio Vaticano I in suspenso relictae
sunt hae quaestiones; nunc vero in hoc Concilio 1T Vaticano optandum
est, ut penitus examinentur et explicentur, ita ut fratribus separatis non
praecbeatur aequivocationis, disceptationis aut dubitationis'® ansa. At
feliciter invenire possumus in schemate de Ecclesia, cap. VII, de Eccle-
siae magisterio, pag. 46, pro solutione huius essentialis quaestionis op-
tima argumenta, quae si, meo humili sensu, in breviori forma ac in luci-
diore ordine (lucidus ordo),” et in modo exhaustivo disposita et enu-
cleata fuissent, maiorem vim et efficaciam apud omnes acatholicos indi-
stincte obtinerent et multas alias difficultates iwridicas ** solvere possent.

Proinde propono:

1. Ut in cap. VII, pag. 46, nn. 28-29 abbrevientur et uniantur at-
que in plena luce edicatur infallibilitas Ecclesiae magisterii et eius obiec-
tum, Ista declaratio praesertim ab omnibus Ecclesiis separatis indistincte
admitti potest et maxime unioni favebit, guam nobis amantissinus
Pater noster, loannes XXIII, indicavit”

2. Ut in pag. 47, n. 30, de subiecto magisterii authentici, declaretur

clarius relatio inter infallibilitatem Summi Pontificis et infallibilitatem
totius Ecclesiae docentis.

Concilium Vaticanum I, in sess. IV, cap. IV, de Romani Pontificis
infallibili magisterio, declaravii: « Romanum Pontificem, quando loqui-
tur ex cathedra, ea infallibilitate pollere, qua Divinus Redemptor Ec-
clesiam suam in definienda doctrina de fide vel moribus instructam
esse voluit ». Ergo ad mentem Concilii Vaticani Secundi (sic) ** logice **
declarari licet: subiectum infallibilitatis ex verbis Christi duplex esse,
sed differenti modo:

1. Infallibilitas Ecclesiae scilicet corpus episcoporum omnium colle-
gialiter sumptum, Romano Pontifice incluso.

2. Infallibilitas personalis Summi Pontificis, quando loquitur ex ca-
thedra, scilicet quando universali Ecclesiae declarat, definit atque im-
ponit doctrinam,

3. Concludo! ** Unde concludere possumus: Quod Romani Ponti-
ficis est consultare Ecclesiam collegialiter sumptam *° docentem, scilicet
collegium episcopale, ut possit nomine totius Ecclesiae, doctrinam de
fide vel moribus ab universa Ecclesia tenendam definire infallibiliter et
declarare eam in deposito revelato contineri, quod collegium episcopale,
aut pars eius, iz casu divisionis,”® Summo Pontifici concors, non potest
facere pro universali Fcclesia.

Exinde humiliter *" propono ut in pag. 48, lin. 10, verba « ex sese »,
quae sunt aequivoca, emendentur et ab istis substituantur: « ex ipsius
sententia personali ». Sic salva est infallibilitas personalis Summi Pon-
tificis.”™

Et etiam in serie prima...*

Praeses: Exc.me Domine, tempus elapsum est.

Orator: Dixi, dixi, dixi, dixi!

In textu scripto tradito: ' deest. ? disertas. ¥ condempnationes.
* deest. ° deest. ¢ pretiosi. T deest. ® deest. * deest.
1 deest. ' Hodie memores finis huius Concilii ab amantissimo nostro Summo

Pontifice praefixi, scil. praeparatio quaedam futurae unionis Ecclesiarum, circa
cap. VII De Fcclesiae magisterio, aliquae animadversiones et propositiones consi-

derationi vestrae ac commissioni Concilii submittere desidero. 12 deest.
1 desiderio. 4 deest. 15 deest. 18 deest. 17 christianos. 1% dy-
bii. 1% deest. 20 deest. 2 deest. 21, 23 dJeest. 24 Jeest.
25 deest. %% deest. 27 deest, 28 deest. 2 De Ecclesiae unitate,

pag. 253, ubi legitur, lin. 1: « Item de formulatione fidei iudicat et decernit, sive

solus, sive cum collegio episcopali ». Hic modus loquendi ansam praebet multis
aequivocationibus, quae in discussione peracta non fuerunt discussae.

Animadversiones additae:

In setie IT novum schema, De Ecclesig nuncupatum, meo indicio, cum capite
schematis in serie T cum titulo de Ecclesige unitate, pag. 251, componi debet, ita
ut novum schema de Ecclesia iam impressum constet e capitibus noviter otdinatis
in quibus invenientur textus recogniti, qui cum subsequenti indice explanato Pa-
tribus commissionis conciliaris proponuntur.

Novum schema de Ecclesia propositum.

Index rerum.

Cap. 1. De FEcclesiae natura.

1. Prologus: nn. 1, 2, 3 in serie 11, pagg. 9-10.

2. Quibus subsequentur in serie I, pag. 251, nn. 2, 3, 4.

3. Postea in serie II, pagg. 10-11, nn. 5-6.

4. Quibus sequentur in serie 1, pag. 252, nn. 5-6.

3. Concluditur cum n. 7 in serie I1, pag. 12, cui adiunguntur nn. 8, 9, 10
in serie II, pagg. 15-16.

Post prologum, tituli paragraphorum erunt: Consilii Patris per Filium
exsecutio - Israél Dei - Figura Corporis Christi - Enucleatio Corporis Mystici -
Mysticum Corpus - Ecclesiae hierarchia - Unitas visibilis - Ecclesia catholica: My-
sticum Corpus - De membris Ecclesiae militantis,

Cap. 2. De episcopatu. In serie II, cap. 3, pagg. 20-21, nn, 11-12,

Cap. 3. De episcopis. In serie II, cap. 4, pagg. 22-24, nn. 13, 14, 15, 16.

Cap. 4. De Ecclesiae magisterio. In serie 1T, cap. 7, pagg. 46-33, nn. 28-53.

: Cap. 5. De auctoritate et oboedientia. In serie II, cap. 8, pags. 359-64,
nn. 36-40.

Cap. 6. De statibus evangelicae perfectionis. Serie II, cap. 5, pag. 32,
nn. 17-35,

Cap. 7. De laicis. Serie II, cap. 6, pagg. 36-45, nn. 20-28.

Cap. 8. De relationibus inter Ecclesiam et Statum. Serie II, cap. 9, pags.
64-74, nn. 40-45,

Cap. 9. De necessitate praedicandi Evangelium, Serie TI, cap. 10, pagg. 74-80,
nn. 45-47.

Cap. 10. De QOecumenismo. Serie 1F, cap. 11, pagg. 80-86, nn. 48-34, cum
insertione e serie I, pagg. 253-267, nn. 12-32.

Caput I.

Pag. 10. Titulus erit: de Ecclesize natura.

Pag. 10, n. 2, linn. 22-23: (expungatur:) « Sub Petro exercendi »: locutio
aequivoca, quia episcopi non sunt vicaril successoris Petri.

Pag. 10, lin. 2, post « appellavit » expungendae sunt sex subsequentes lineae,
quibus substituatur: « ubi non est gentilis et iudaeus, circumcisio et praeputium,
barbarus et scytha, servus et liber, sed omnia in omnibus Christus (Col. 3, 4) ».

N. 3, lin. 13, post « praeannuntiavit » (expungalur:) « non modo quod »,
cui substituatur: « quia eam suo sanguine acquisivit », et expunctis verbis in
linn. 14-18, eis substituantur: «super fundamentum apostolorum (Eph. 2, 20;
Apoc. 21, 14) et nominatim super Petrum eiusque successores pari auctoritate
praeditos in perpetuum aedificavit ».

Lin. 25: Hic inserendi sunt sine mutatione nn, 2, 3, 4 e schemate 1, pag. 251
(de Ecclesia terrestri et caelesti).

Pag. 12. Post lin. 15, ante n, 7, adiungantur nn. 5, 6 e serie I, pag. 252, cum
sequentibus mutationibus:

In n. 6, pagg. 252-253, ad calcem post verbum « iurisdictionis » expungantur
alia verba; item de formulatione, cui substitui potest: « Ttem Concilia oecumenica
convocat et eorum decreta confirmat (can. 222) », quia in capite pag. 253, verba
in linn. 1 et 2 exptessa, ansam pracbent aequivocationibus (vide de magisterio,
quae dicuntur ibi circa infallibilitatem).

N. 7 in titulo expungatur verbum « romana »; itetum expungantur linn. 23-24:
« ideoque sola iure catholica romana nuncupatur Ecclesia », quia « romana » in
Symbolo non invenitur; eiusque adiunctio nunc nationalismum redolet et non oecu-
menismum favet. Innovationes vitandae sunt sine periculo irenismi.

Caput 11
De episcopatu. Pag. 20, nn. 11-12, nihil immutandum.

Caput I11.

De episcopis tesidentialibus, Pagg. 22-24, nihil immutandum.

Adnotatio. Mihi liceat insistere supplemento adiungendo circa episcopos ti-
tulares: in iurc veteri primitivo non nominabantur nisi episcopi cum sede residen-
tiali. Quomodo usus conferendi hunc titulum mere honorificum acceptus est in
Conciliis? Ft quare adhuc nunc temporibus mutatis, adhuc confertur et in Con-
ciliis ius deliberativum conferat {(can. 223). Notiones historicae exponuntur in
Annuario Pontificio 1962, pag. 1463,

De patriarchis. Romanus Pontifex est solum patriarcha occidentis. Magni mo-
menti erit pro Oecumenismo, si de patriarchis orientalibus notitia historica dare-
tur, in gua eorum primitiva institutio, eorum dignitas, eorum jura, iuxta auctores
orientales authenticos, exponatur. In omnibus pares esse deberent cardinalibus
Curiae ac residentialibus et praeesse eorum regionibus, sub auctoritate directa et
immediata Summi Pontificis, ita ut omnes simul cum patriarcha occidentis {(Romano
Pontifice) Concilium orjentale effectivum constituant ac Fcclesias orientales regant.
Idem faciendum esse proponitur pro Ecclesiis protestantibus aut in Ecclesiis non
latini ritus, in Missionibus. Cardinales et episcopi autochthoni regant Ecclesias sub
auctoritate Summi Pontificis immediate. Tot patriarchae cardinales, quot Eccle-
slae regionales. Notiones historicae de patriarchis: Annuario Pontificic 1962,
pagg. 1461-1462,

Caput IV,

De Ecclesiae magisterio. In serie 11, cap. 7, pagg. 46-33, nn. 28-53.

Pag. 48, linn. 3-26. Immutatio: « Est igitur Romani Pontificis pro univetsa
Eeclesia catholica veritatis supremus magister, illique ministerfum caritatis et ad-
monitionis {fo. 21, 15-18; Clem. ad Cor. 56, Herder) necnon officium et ius
competit integre custodiendi, defendendi et infallibiliter proponendi doctrinam
salutis pro christifidelibus universis.

« Ad hoc munus implendum Romanus Pontifex ut possit tanquam caput Ec-
clesiae loqui, postquam exquisierit sententiam Ecclesiae sive in Concilium oecume-
nicum per ipsum conhvocatae, sive singulatim per orbem dispersae, sive cum aliis
opportunis modis cognoscendi veritatem, prout temporum et rerum condicio sua-
det, quando logquitur ex cathedra, scil. in nomine Iesu Christi, cuius est vicarius
visibilis in Ecclesia visibili, et etiam ut doctor Ecclesiae universalis et caput col-

legii episcopalis, quando definit doctrinam in materia fidet et morum in deposito
tevelato contineri aut cum eo necessario cohaerers, tunc ipse ut legitimus Petri
successor, a Christo promissa speciali assistentia, pro munere ministerii- ab errore
doctrinali immunis est. Ita ut eius sententia ab omnibus credenda sit infallibilis
et substantialiter (quia sententia infallibilis potest esse perfectibilis et clarius ex-
planari in formulatione) irreformabilis, ex sese, nempe virtute charismatis divini
sibi concessi, et non ex consensu fidelfum aut aliorum episcoporum,

« Et ita infallibilitas Ecclesiae swo capiti Romano Pontifici unitae una cum
eadem Pontificis infallibilitate, tanquam in culmine simul refulget et permanet ut
columna et firmamentum veritatis (1 Ti#e, 3, 15) et portae inferi non praevalebunt
advetsus eam {Mz. 1, 18) ».

A lin. 26, pag. 48 et deinceps usque ad finem, nibil immutandum.

De Beata Maria Matre Dei et Matre hominum.

Hoc schema firma doctrina ac pietate et lucida expositione necnon locutionis
moderatione placet ac nil quod fratribus seiunctis praesertim protestantibus displi-
cere possit, praestabit.

Pag. 94, n. 2, lin. 24: merito Maria « socia passionis » et non corredemptrix
nuncupatut,

Pag. 95, lin. 3: prudenter titulus gratiarum mediatricis explanatur, et melius
in lin. 35 definitur cam adiunctis verbis « pro omnibus per Christum intercedit »;
et in lin. 41 optime declaratur « Maria in Christo est mediatrix ».

Pag. 96, n. 4, lin, 20, locutio nunc multum controversa: Virginitatem in partu.
Feliciter cum hac nova substituitur: « Insimul Mater semperque mente et corpore
Virgo exstiterit ».

Tandem laudabiliter vitantur novae declarationes dogmaticae circa titulum
mediatricis aut corredemptricis, qui etsi a multis episcopis instanter petitum sit
ut sollemniter declarentur, attamen temporibus nostris ad fovendam unitatem et
oecumenicitatem, non videntur fore opportune definfendi, donec, unitate completa,
ab omnibus christianis rite et solemniter agnoscantur. Et tunc laus Mariae etiam
erit perfecta et voce unanimi proclamata.

Toto corde approbo normas et consilia contenta pag. 100, nn. 4-3.

Votum.

Per sectetariatum unitatis fovendae, opportunum mihi videtur fore ut {ratres
nostri protestantes cum magna caritate et serenitate hortentur ad examen insti-
tuendum de doctrina circa iustificationem, gratiam et meritum, quae obstant cultui
et devotionl erga B. M. Virginem, et ad considerationem consectariorum quae
possunt deduci ex locis qui leguntur in Le. 1, 26-56 et Io. 19, 25-27.

Praeses: Nunc reponatur S. Evangelium,

Secretarius gemeralis; Proxima sessio erit crastina, feria IV, hora
nona.



